
1924 ГЪЭ ЛЪАНДЭРЭ КЪЫДОКI

№101 (24.383) 2022 гъэм шыщхьэуIум (августым) и 25, махуэку И уасэр зы тумэнщТхьэмахуэм щэ къыдокI

ЩIыфэ  лышхыр
ягъэхъуж «Махуэку» Полицейхэм

лъы  ят
3-нэ нап.3-нэ нап.2-нэ нап.

ГущIэгъумрэ
дахагъэмрэ

щызэIэпэгъум  деж
4-нэ нап.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

«Си лъахэ - си уэрэд»

4-нэ нап.

ШыщхьэуIум и 23-м Нал-
шык щекIуэкIащ Егъэ джэ-
ныгъэ IэнатIэм и лэжьакIуэ-
хэм я шыщхьэуIу зэхуэсыр. 
ЗэIущIэм хэтащ КъБР-м и 
Iэтащхьэ КIуэкIуэ Казбек, 
Парламентым и УнафэщI 
Егоровэ Татьянэ, Прави-
тельствэм и УнафэщI Мусу-
ков Алий, КъБР-м къе-
гъэщIылIа федеральнэ инс-
пектор нэхъыщхьэ Мэ-
къуауэ Тимур, Къэрал 
Думэм и депутат Геккиев 
 Заур, КъБР-м Егъэджэны-
гъэмкIэ и министерствэм и 
Жылагъуэ советым и уна-
фэщI Сэхъурокъуэ Хьэутий, 
щIыналъэ администрацэ-
хэм я унафэщIхэр, гъэ зэ-
щIакIуэ гупхэм, цIыхубэм я 
лIыкIуэхэр. 

ЕГЪЭДЖЭНЫГЪЭМ и лэ-
жьа кIуэхэр гъэ еджэгъуэм и 
пэ къихуэу илъэс къэс зэ-
хуэзышэс зэIущIэр мы гъэм 
щекIуэкIащ Музыкэ театрым. 
Махуэшхуэр игъэщIэрэщIащ 
театр гупэм зыщызыубгъуа 
«Хабзэр дохъумэ, пщэдейрей 
махуэр гъунэгъу къыдощI» 
зыфIаща гъэлъэгъуэныгъэм. 

Сыхьэт 11-м зэхуэсыр къы-
зэIуихащ КъБР-м егъэджэ-
ныгъэмкIэ и министр Езауэ 
Анзор. Iэгуауэ ин къызэхуэ-
сахэм хуаIэтащ егъэджэны-
гъэ Iуэхум ехъулIэныгъэ 
 къы зэрымыкIуэ къы щызы-
гъэ лъэгъуа, лэжьыгъэм и 
 жьантIэдэсхэу шыщхьэуIу зэ-
хуэ сым кърагъэблэгъахэм. 

Лэжьыгъэр зэрекIуэкIыну 
программэр IэIэткIэ къащта 
иужькIэ, видео IэмалкIэ зэIу-
щIэм хэтхэм закъыхуигъэзащ 
УФ-м егъэджэныгъэмкIэ и 
министр Кравцов Сергей. 
КъулыкъущIэм и псалъэм 
къы щыхигъэщащ илъэс блэ-
кIам къриубыдэу зыхуагъэу-
выжа къалэн псори зэра-
гъэзэщIар икIи дэтхэнэ егъэ-
джакIуэми фIыщIэ зэрыхуи-
щIыр. «Дэ ди мурадщ, - жи Iащ 
Кравцовым, - Урысейр са-
бийхэм щIэныгъэ етынымкIэ 
ипэ ит къэралипщIым ящыщ 

ЕгъэджакIуэхэм я шы-
щхьэуIу зэIущIэшхуэм хэту 
ди хэгъэгум егъэджэныгъэм 
щызыIэрагъэхьа ехъулIэ-
ныгъэхэр щызэгъэуIуа икIи 
къызытещ гъэлъэгъуэны -
гъэ гъэщIэгъуэн иджыбла-
гъэ къызэрагъэпэщащ.

КъБР-м Егъэджэныгъэмрэ 
щIэныгъэмкIэ и министерст-
вэр хущIэкъуащ къалэхэмрэ 
щIыналъэхэмрэ, къу лыкъу-
щIа пIэм хэт къудамэ хэмрэ 
IуэхущIапIэхэмрэ  щы лажьэ 
егъэджакIуэхэм, гъэ сакIуэ-
хэм, унэтIакIуэхэм, ущиякIуэ-
хэм я IэдакъэщIэкI нэхъыфI-
хэр къыхихыну, егъэ джэ ны-
гъэр зэIузэпэщу икIи нэсу 
къызэгъэпэща хъун пап щIэ 
абыхэм къыхалъхьа пэ хуэ щIэ-
хэр (проектхэр), зэры лажьэ 
программэхэр, джэгукIэ Iэ-
малхэр, нэрылъагъу Iэмэ-
псымэхэр, технологиер зи те-
гъэщIапIэ бгъэды хьэ кIэ щIэ-
хэр зэуIуу игъэлъэгъуэну. 
Гъэлъэгъуэныгъэм къанэ 
щIа гъуэ щымыIэу щызэ хуа-
хьэсащ зи еджапIэ кIуэ гъуэ 
мыхъуа сабийхэр ща гъасэ 
IуэхущIапIэхэми, курыт щIэ-
ны гъэ щрагъэгъуэт еджа-
пIэхэми, IэщIагъэрэ щIэны-
гъэрэ щрат колледжхэми 
щекIуэкI лэжьыгъэр зэрызэт-
раублэн къэхутэныгъэхэр. 
Утыку къралъхьащ, еджэны-
гъэм пыщIа Iэмалхэмрэ бгъэ-
дыхьэкIэхэмрэ къызэщIау-
быдэ сабийм и гъэсэным 
къыщегъэжьауэ и дуней еп-
лъыкIэм зегъэужьыным щы-
щIэкIыж программэхэр, егъэ-
джакIуэхэм я IэщIагъэмрэ 
щIэныгъэмрэ зэрыхагъахъуэ 
технологиехэр, сабий зэчии-
фIэхэр къызэрагъэнаIуэ икIи 
апхуэдэхэм зэрадэлажьэ 
 методикэ къэхутэныгъэхэр.

Апхуэдэу гулъытэ хэха 
 игъуэтащ сабийхэмрэ ныб-
жьыщIэхэмрэ бжыгъэрылъа-
нэ дунеймкIэ я шынагъуэн-
шагъэр къызэрызэрагъэпэщ 
проектхэм, нэхъ зрагъэуб-
гъуащ еджапIэхэр техникэ-

Щэбэт кIуам екIуэкIа республикэпсо щэбэт щIыхьэхум, 
Налшык и закъуэу къапщтэмэ, цIыху миным щIигъу хэ-
тащ. ЗэдеIэр лъэщщ жыхуаIэрати, жьыи щIэи жыджэру 
зэхыхьэри, нэжэгужэу къалэ кIуэцIри абы и Iэхэлъахэри 
ягъэкъэбзащ. 

КъБР-м и Iэтащхьэ КIуэкIуэ Казбек и жэрдэмкIэ къыха-
лъхьа Iуэхур Къэбэрдей-Балъкъэрым и щIыналъэ псоми 
щекIуэкIащ. КъБР-м къэралыгъуэ зэригъуэтрэ илъэси 100 
зэрырикъум траухуа Iуэху дахэм кърикIуащ зызыщамы-
гъэнщI ди щIыуэпс дахэр къабзэ зэрыхъуар. ЦIыхубэм зэ-
щIакъуащ Налшык и щIыпIэ дахэхэр, зыгъэпсэхупIэхэр, 
зэхуэсыпIэхэр, Налшыкыпсым и Iэгъуэблагъэр, гуэл Iуфэхэр, 
«Зеилъэ», «ДэкIуеипIэ 1000» цIыху зекIуапIэхэр, паркхэр, 
скверхэр.

Машинэ 16-кIэ дашащ къалащхьэм пхъэнкIийуэ щызэщIа -
къуар. Апхуэдэ дыдэу зэгурыIуэрэ къабзагъэм хущIэкъуу 
къы дэкIащ Къэбэрдей-Балъкъэрым и щIыналъэ псоми щыщ 
лэжьакIуэхэмрэ цIыхубэмрэ. Къабзэ хъур, дауи, щызэщIа-

ЩыIэм  я  нэхъ
лъапIэр  зыIэщIэлъхэр

тщIыну. Ари и зы щхьэусы-
гъуэщ Урысейм и Президент 
Путин Владимир «Егъэджа-
кIуэмрэ гъэсакIуэмрэ я 
илъэс» 2023 гъэм фIищыну 
унафэ къызэрищтам». Ми-
нистрыр тепсэлъыхьащ Пре-
зидентым и унафэкIэ сабий 
зэгухьэныгъэщIэ къэралым 
зэрыщызэхаублам. Къы дэ-
кIуэтей щIэблэр хэкупсэу 
гъэсэным хуэунэтIа а му-
радым щIэгъэкъуэн хуэхъу-
нущ фокIадэм и 1-м ще-
гъэжьауэ блыщхьэ къэс са-
бийхэм Хэкум и тхыдэм ху-
хаха дерс зэрыратынур, 
еджэгъуэ тхьэмахуэм щы-
щIидзэкIэ къэрал гимным 
едаIуэу, ныпыр яIэту. А зэ-
хъуэкIыныгъэм и фIыгъэкIэ 
сабийхэр хэкупсэу къэхъу-
нущ. Кравцовыр тепсэлъы-
хьащ егъэджакIуэм мыхьэнэ 
зимыIэ «бюрократ» лэжьы-
гъэ куэд ищIэну къызэры-
хуихуэми. Апхуэдэу къэмы-
хъун папщIэ, кIуэ пэтми тхы-
лъымпIэ нэхъ мащIэ зэры зэ-
рагъэхьэным хущIэ къу нущ. 
Сабийхэм хуиту ядэлэжьэ-
ным и пIэкIэ, кIэ зимыIэ «от-
чётхэр» ирагъэтыным къыпы-
кIын зэрыхуейри къыхигъэ-
щащ. 

ЗэIущIэм кърихьэлIа егъэ-
джакIуэхэр гъэ еджэгъуэщIэ 
зэрытехьэмкIэ ехъуэхъуу и 
псалъэр иублащ КъБР-м и 
 Iэтащхьэ КIуэкIуэ Казбек. 
Адэмрэ къуэмрэ я цIэхэр 
бэлэрыгъыу зэблэзыгъэувы-
кIа Езауэ Анзор гуапэу пэ-
джэжу, республикэм и лIыщ-
хьэм игъуэу игу къигъэкIы-
жащ зи ахърэтыр нэху хъун 
КIуэкIуэ Валерэ. «Ущыуауэ 
къыпфIремыщI, - жриIащ 

ми нистрым КIуэкIуэ Казбек. 
КъытщIэхъуэ щIэблэм яхуэ-
фэщэн щIэныгъэ етын зэ-
рыхуейм нэхърэ нэхъапэу зы 
Iуэхуи къилъытэу щытакъым 
КIуэкIуэ Валерэ. Сабийхэм я 
пщэдейрей махуэм нэхърэ 
нэхъ къыфIэIуэху, мис, мы 
иджыпсту зэфIэтх лэжьы-
гъэм нэхърэ нэхъ зэлIалIэ и 
лэжьэкIэм хэтакъым. А му-
радым телэжьыхьащ Къано-
къуэ Арсени, КIуэкIуэ Юри, 
дэри а гъуэгу дыдэм дытеты-
нущ». 

ЕгъэджакIуэхэм къа фIэ-
Iуэхуу «зи щхьэфэ имыIэба» 
зыри къигъэнакъым КIуэкIуэ 
Казбек. Сыт нэхъри игъэнэ-
хъапэу, унафэщIым и гугъу 
ищIащ егъэджакIуэхэм я 
 улахуэм. «Си нэIэ тезмыгъэ-
кIыу сыкIэлъоплъ егъэджа-
кIуэхэм я улахуэм и инагъым. 
Ику иту сом мин 20 - 25-рэ 
 нэхърэ нэхъыбэ къызэра-
мыхьми сыщыгъуазэщ. Дэ 
пщэрылъ зыщытщIыжащ 
илъэ сыр имыкI щIыкIэ егъэ-
джакIуэхэм я улахуэр сом 
мин 30-м нэхърэ мынэхъ ма-
щIэ тщIыну, Кавказ Ищхъэ -
рэ федеральнэ округым ику 
иту щызекIуэм нэдгъэсыну. 
Иджыри къэс апхуэдэ Iэмал 
диIакъым, ауэ иджыпсту ди 
экономикэм хъарзынэу зе-
ужьри, ар зэдгъэхъулIэфыну 
дыщогугъ. ФIы дыдэу сощIэ 
шыщхьэуIум процентипщI -
кIэ зыхэдгъэхъуа улахуэм и 
 авансыр хэмыхъуэ щIыкIэ 
къызэрыфIэрыхьар. Улахуэ 
тыгъуэм а Iуэхури зэрагъэ-
зэкIуэжым сыкIэлъып лъы-
нущ».

КIуэкIуэ Казбек и гугъу 
ищIащ егъэджэныгъэр зы-

хуей хуэза хъун папщIэ, 
еджапIэщIэхэр зэраухуэм, 
жьыхэр зэрызэрагъэпэ щы-
жым, къэралым игъэлажьэ 
программэхэр а IуэхумкIэ 
къызэрыщхьэпэм. «Ауэ ухуэ-
ныгъэхэмрэ мылъкумрэ мы-
хьэнэ яIэу щытми, езы егъэ-
джакIуэр пщIэ зыхуэфащэ, 
сабийр къыдэзыхьэхыф, адэ-
анэхэр зыфIэзыгъэлIыкI цIы-
хуу щытыныр нэхъапэжщ. 
ЩIэблэм щIэныгъэ едмыту 
зэрымыхъунур къыдгурыIуа-
уэ, егъэджакIуэм и пщIэр 
къэтIэтыжыным, IэщIагъэм 
хэлъэт иIэу хэтхэр нэхъри 
гъэгушхуэным, егъэджакIуэу 
лэжьэну щIэхъуэпс сабий -
хэм елIэлIэным гулъытэ хуэт-
щIын хуейщ», - къыхигъэ-
щащ республикэм и Iэтащ-
хьэм. 

Гъэ блэкIам КъБР-м егъэ-
джэныгъэм епхауэ щекIуэкIа 
Iуэхухэм убгъуауэ тепсэлъы-
хьащ министр Езауэ Ан -    
зор. Къэралым иригъэкIуэкI 
лъэпкъ программэхэм                     
КъБР-р къыкIэрымыхуу, уеб-
лэмэ лъэныкъуэ гуэрхэмкIэ 
щыпэрыту зэрыхэтым щхьэ-
хуэу къытеувыIащ мини-
стрыр. Къызэхуэсахэм гуапэ 
ящыхъуащ республикэми 
къэ ралми школ ухуэныгъэ -
хэр зыхуей хуагъэзэныр пэ-
рыт къалэну зэрагъэувыр, 
еджапIэщIэхэри мымащIэу 
зэраухуэр. 

«Егъэджэныгъэм епха лэ-
жьыгъэ псоми къудамищу 
загуэш, - къыхигъэщащ Еза-
уэ Анзор. - Инфраструктурэм 
зегъэужьыныр, егъэджа кIуэ-
хэр гъэхьэзырыныр, щIэны-
гъэфI сабийхэм етыныр». 
КъБР-м ЕгъэджэныгъэмкIэ и 

министерствэм жану къеп-
хъуатэ къэралым щIыналъэ 
щхьэхуэхэм, къалэхэм, къуа-
жэхэм ярит Iэмалхэр. Сабий-
хэм ябгъэдэлъ зэфIэкIыр 
наIуэ къэзыщI «Зыужьыны-
гъэм и къежьапIэ» жыхуи-
Iэхэр къыщызэIуахащ школи 
107-м. Ап хуэдэхэм яхыубжэ 
хъунущ кIуэ пэтми нэхъыбэ 
хъу «Кванториум»-хэр, иджы 
цIэ рыIуэ хъуа «Антарес»-р, 
«ДыгъафIэ къалэр», къинэ-
мыщI сабий зэгухьэныгъэ-
хэр». 

Езауэ Анзор зэрыжиIэмкIэ, 
КъБР-м и Iэтащхьэм зэриуб-
зыхуам ипкъ иткIэ, 2022 гъэм 
щегъэжьауэ 2024 гъэ пщIон-
дэ школи 176-рэ зэIузэпэщ 
ящIынущ. Мы илъэсым школ 
60 нэгъэсауэ зэрахьэн щIа-
дзащ, ар илъэситIым къри-
убыдэу яухынущ. КъыкIэ-
лъыкIуэ илъэсым а бжыгъэм 
иджыри ухуэныгъэ 30 къы-
хэхъуэнущ». 

ЗэIущIэм апхуэдэуи къы-
щыпсэлъащ Прохладнэ 
къалэ администрацэм и уна-
фэщI Архангельский Вя-
чеслав, Терскол къалэм дэт 
курыт еджапIэм и директор 
Залихановэ Лейлэ сымэ. 
Ахэр тепсэлъыхьащ егъэ-
джэныгъэ Iуэхур я щIыпIэм 
зэрыщекIуэкIым. Къызэхуэ-
сахэр гуапэу IущIащ «Илъэ-
сым и гъэсакIуэ» зэпеуэм и 
Iыхьэ зыбжанэм щытекIуауэ, 
куэд дэмыкIыу Ярославль 
щызэхэтыну иужьрей Iыхьэр 
къызыпэщылъ сабий гъэса-
кIуэ Щомахуэ Иринэ. «Сэ сы-
насыпыфIэу зыкъызолъы-
тэж, - щыжиIащ хъыджэб-
зым зэIущIэм, - ди къэралым 
нэхъ лъапIэ дыдэу иIэр, са-
бийхэр, къызэрысIэщIилъ-
хьам папщIэ». 

«Иринэ девгъэхъуэхъу 
 ехъулIэныгъэкIэ зэпеуэм 
хэтыну», - жиIэри, Iэгуауэш-
хуэ яхуригъэIэтащ гъэсакIуэм 
Езауэ Анзор.

«Ди щIыналъэмрэ ди 
лъэп къымрэ я тхыдэр 
егъэджэныгъэ программэм 
хагъэкIы жыну хъыбар щы-
Iэщ. Ар ди жагъуэ мэхъу. Ди 
тхыдэр кIуэдыжыну ара?» - 
жиIэри, зи цIэр наIуэ къэ-
зымыщIа гуэрым тхыгъэ 
иригъэхьащ президиумым. 
Министрым жиIащ комиссэ 
щхьэхуэ зэ рагъэпэщауэ 
лъэп къыбзэ хэри, щIына-
лъэм и тхыдэри зэраджыну 
тхылъхэм зэ релэжьыр. Абы 
и псалъэр  Iэпихыу, КIуэкIуэ 
Казбек къы дыщIигъуащ: 
«Ди щIыналъэм и тхыдэр 
дгъэ кIуэ дыжын дэнэ къэна, 
апхуэдэ мурад зиIэхэм 
 яхуэ д мыдэну ар ди нэIэ 
лейм зэрыщIэдгъэтым шэч 
къытевмыхьэ». 

ЗэIущIэм щIидзэным ипэ 
къихуэу зэбгратыкIа резо лю-
цэр зэдэарэзыуэ IэIэткIэ къа-
щтащ. 

ЧЭРИМ  Марианнэ. 

Iэмал пэрытхэр
щагъэлъагъуэ

щIэрэ IэмэпсымэхэмкIэ зы-
хуей зэрыхуагъазэ щIыкIэхэм. 
КъБР-м и егъэджэныгъэ Iэ-
натIэм щекIуэкI зэхъуэкIыны-
гъэхэмрэ игъуэта ехъулIэны-
гъэхэмрэ къызыхэщ стендхэр 
хьэщIэхэм езыгъэлъэгъуари 
абыхэм шэщIауэ яхутеп сэ-
лъыхьари КъБР-м егъэджэ-
ныгъэмкIэ и министр Езауэ 
Анзорщ.

Абы и псалъэм къызэрыхэ-
щамкIэ, Къэбэрдей-Балъкъэ-
рым егъэджэныгъэ лэжьы-
гъэр зэрыщызэтеублам хэлъ 
фIагъхэм хамэ щIыпIэхэм 
 гулъытэ къыхуащI хъуащ, 
узэрыгушхуэ икIи ебгъэ фIа-
кIуэ хъун куэди хэтщ. Апхуэ -
дэу къулыкъущIэм жиIащ 
еджэныгъэм епха языныкъуэ 
проектхэм нэхъри зрагъэуб-
гъуну зэрыщытыр. Абы теу-
хуауэ Езауэр тепсэлъыхьащ 
интеллект IэрыщIым епха 
къэхутэныгъэхэр къызэры зэ-
рагъэпэщым, абы пыщIа 
гъэу нэхуныгъэхэр щекIуэкIыу 
еджапIэ зыбжанэ хэгъэгум 
зэрыщылажьэм. 

«Дунейм махуэ къэс зе-
хъуэж, цIыхухэми я гупсысэ-
кIэм зеужь, апхуэдэ дыдэуи 
егъэджэныгъэ IэнатIэм щы-
зекIуэ бгъэдыхьэкIэхэм зызэ-
блахъу, нэгъуэщI Iуэху зэ фIэ-
хыкIэхэр къоунэху. Гъэсэ-
ныгъэми еджэныгъэми, зэ-
хэщIыкIми IэщIагъэми, 
узын шагъэми гупсысэкIэми 
ехьэлIауэ къэралым къиу-
тIыпщ мардэхэр кIуэ пэтми 
нэхъ куу мэхъу икIи заубгъу. 
Нобэрей дунейм хэзэгъэн 
щхьэкIэ сабийм иIэн хуей 
есэныгъэхэр къэдмылъытэу 
хъуркъым, IэщIагъэ зрагъэ-
гъуэтынум елъытауэ щIэны-
гъэм и етыкIэми практикэ 
мы хьэнэ хэдмылъхьэныр 
 къезэгъыркъым. Егъэджэны-
гъэм епхауэ лажьэ къулыкъу-
щIапIэхэм къыхалъхьэ жэр-
дэмхэм еджэныгъэм деж 
 гъуэгу щамыгъуэтмэ, гъэса-
кIуэхэмрэ егъэджакIуэ хэмрэ 
къапэджэжурэ я Iуэху еп-
лъыкIэхэр къыщыхамылъ-

хьэмэ, лъэныкъуэ псомкIи 
зэпэщу, и къэухьрэ Iуэху 
хэплъэкIэкIэ зызыужьа сабий 
еджапIэм къыщIэбгъэкIыныр 
гугъущ. Еджэн хуэIухуэщIэхэм 
хэт сабийхэри, егъэджа кIуэ-
хэри, гъэсакIуэхэри, адэ-анэ-
хэри зэлъэIэсу, зэрыщIэу, 
зым и псалъэр адрейм зэхи-
хыу гъэпсын хуейщ. Ди гъэ-
лъэгъуэныгъэми аращ къы-
тещыр: егъэджэныгъэр къуп-
хъэкъым, атIэ къэгъэщIыгъэ 
лантIэщ, ныбжьыщIэм ифI 
зыхэлъ Iуэхугъуэхэр щауб-
зыхуу, щагъэпсу, щызэрагъэ-
захуэу», - жиIащ Езауэ Анзор.

КъищынэмыщIауэ, гъэ лъэ-
гъуэныгъэм егъэджэныгъэм 
къыщыбгъэсэбэп хъуну, къа-
лэн зыхуэмыдэхэр зыгъэза-
щIэ робот-манипуля торхэми, 
къэзылъэтыхь ви део Iэ мэпсы-
мэхэми я проектыщIэхэр 
 щагъэлъэгъуащ, бжыгъэры-
лъанэ лъэщапIэ хэм я пэ-
хуэщIэхэм щытепсэ лъыхьащ, 
я жыпхъэхэр утыку къра-
лъхьащ, сабийм бгъэ далъ -
хьэ информацэ зэ мы лIэу-
жьы гъуэ хэр бгъэлъагъуэ зэ-
рыхъуну VR-Iэмэ псымэ хэмрэ 
технологиещIэхэмрэ ятещIы-
хьа проектхэр нэ рылъагъу 
ща щIащ. Дэтхэнэ зы къэху тэ-
ныгъэщIэми епхауэ мастер-
класс гъэщIэгъуэн дыдэхэр 
хьэщIэхэмрэ зэIущIэм къри-
хьэлIахэмрэ драгъэкIуэкIащ.

Гъэлъэгъуэныгъэр хьэлэ-
мэт куэдым къащыхъуащ. 
Лэскэн щIыналъэм егъэджэ-
ныгъэмкIэ IуэхущIапIэм и 
унафэщI ХьэщIэлI Жаннэ зэ-
рыжиIамкIэ, хабзэ яхуэхъуауэ 
и унафэм щIэт еджапIэхэр 
мыпхуэдэ зэIущIэхэм илъэс 
къэс хэтщ, я зэфIэкIхэр ща-
гъэлъагъуэу. «Дигу ирохь 
мыпхуэдэ гъэлъэгъуэныгъэ-
хэр. Гурыхь къудейм къы щы-
мынэу, ди лэжьыгъэр езы-
гъэфIэкIуэн, еджэныгъэр зэ-
тес зыщIын щIэщыгъуэ куэд 
щыдолъагъу. ИкIи, пэжыр 
жыпIэмэ, мыгъэрей зэхыхьэ-
ми дызыщыгугъа псори на хуэ 
ищIащ. ЕгъэджакIуэхэм я 
шы щхьэуIу зэIущIэм къекIуа-
лIэхэр я гупсысэрэ Iуэху 
бгъэдыхьэкIэкIэ зэрызэдэ-
гуашэм къищынэмыщIауэ, Iэ-
натIэм къыщыхъу зэхъуэ-
кIыныгъэхэмрэ щIэхэмрэ нэ-
рылъагъу тщащIу зэрыхуе-
жьари хабзэ дахэщ. ГъэкIэ зы 
щIэщыгъуэ гуэр ди лэжьы-
гъэм къызэрыхыхьэнур къыу-
игъащIэу гъэлъэгъуэныгъэр 
ягъэпс. КъытIэрыхьэ инфор-
мацэр адэкIэ зыхуей зэры-
хуэдгъэзэнум дыпылъщ. Зэ-
хуэсым и фIыгъэкIэ, абы 
 игъуэтыну гъуэгури упщIэ-
жэуап бзыпхъэм иту ди лэ-
жьэгъухэм къабгъэдыдох, зы-
гуэрхэм деплъурэ ди щхьэкIэ 
дыхуокIуэ, зыгуэрхэри къэт-
тIэщIын икIи къэтхутэн хуейуэ 
къытпэщылъщ. Шэч хэлъ-
къым, къыкIэлъыкIуэ зэхыхьэ-
гъуэми дыкъыхыхьэнущ, тху-
зэ фIэкIмэ, ди ехъулIэны-
гъэфIхэри утыку къитлъхьэ-
нущ», - жиIащ ХьэщIэлI 
Жаннэ.

ШУРДЫМ Динэ.

Къабзагъэм  хущIокъу
къуэ щIыпIэращ. УнафэщIхэм я нэIэ щIэт щIыналъэхэр къаб-
зэу щы тыным махуэ къэс кIэлъыплъми, мыпхуэдэу зэдэууэ 
цIыхубэр щызэдэлажьэ пIалъэ хэхахэми мыхьэнэшхуэ яIэщ. 
Абы цIыхухэр езыхэм къауфIеям нэмыщI, адрейхэм 
 къакIэрыхуахэри зэлъы Iуахыу ирегъасэ, щIалэгъуалэм дерс 
къыхах.

Щэбэт щIыхьэхум хэтащ министерствэхэм, нэгъуэщI 
 къулыкъущIапIэхэм я лэжьакIуэхэр, жылагъуэ зэгухьэ-
ныгъэхэм я лIыкIуэхэр, къалэдэсхэр, щIалэгъуалэ зэгухьэ-
ныгъэхэр, волонтёрхэр, цIыху бэр. Псори зэхэту къапщтэмэ, 
республикэм щекIуэкIа щэбэт щIы хьэхум цIыху минипщI хэ-
тащ. 

Дыкъэзыухъуреихь дунейр ди унэ лъапсэ хуэдэщ. Ар фIей-
мэ, дэращ зи напэри и зэран зэкIри. Ар псоми къагурыIуэу 
кърахьэжьа Iуэхум гъэ къэс зэрыхэлэжьыхьыным иужь итщ. 

НЭЩIЭПЫДЖЭ  Замирэ. Террорым пэщIэтынымкIэ комис-
сэм рэ Оперативнэ штабымрэ зэщIы-
гъуу къызэрагъэпэща зэIущIэр зы-
хэплъа Iуэху нэхъыщхьэхэм ящыщщ 
ЩIэныгъэхэм я махуэр, Терроризмэм 
ебэнынымкIэ зэкъуэтыныгъэм и ма-
хуэр, республикэм и Къэралыгъуэм и 
махуэр щагъэлъэпIэну лъэхъэнэм 
 терроризмэм и Iэужьхэр къэмыгъэ-
хъуныр. Ар иригъэкIуэкIащ КъБР-м и 
Iэтащхьэ КIуэкIуэ Казбек.

ЗЭIУЩIЭМ хэтащ КъБР-м и Парла-
ментым и УнафэщI Егоровэ Татьянэ,  
 КъБР-м и Правительствэм и УнафэщI 
Мусуков Алий, КъБР-м и Iэтащхьэм и 
Администрацэм и УнафэщI Къуэдзокъуэ 
Мухьэмэд, УФ-м и Президентым и пол-
номочнэ лIыкIуэу Кавказ Ищхъэрэ фе-

КъБР-м и Iэтащхьэ КIуэкIуэ Каз -   
бек иригъэкIуэкIа оперативнэ зэIу-
щIэм щыхэплъащ Къэбэрдей-Балъ-
къэр Рес публикэр къызэрызэ рагъэ-
пэщрэ илъэси 100 зэрырикъум теухуа 
гуфIэгъуэм зэрызыхуагъэ хьэ зырым. 
Юбилей дауэдапщэхэм хиубыдэ Iуэху 
нэхъыщхьэхэр щекIуэкIынур фокIа-
дэм и 10-рщ.

ЗЭIУЩIЭМ щIэсащ КъБР-м и Прави-
тельствэм и УнафэщI Мусуков Алий, 
 КъБР-м и Iэтащхьэм и Администрацэм 

Республикэм и юбилейм
зэрызыхуагъэхьэзырыр къапщытэ

и УнафэщI Къуэдзокъуэ Мухьэмэд, 
 КъБР-м и Правительствэм и Унафэ-
щIым и япэ къуэдзэ Говоров Сергей, 
 КъБР-м и Правительствэм и Унафэ-
щIым и къуэдзэ Къуныжь МуIэед, ми-
нистрхэр, Налшык къалэ округым и ад-
министрацэм и Iэтащхьэ Ахъуэхъу Тай-
мураз сымэ.

Ахэр хэплъащ зыгъэп сэху пIэхэр, рес-
публикэм и къалащхьэмрэ адрей му-
ниципалитетхэмрэ щыIэ цIыху зэхуэ-
сы пIэхэр зэIузэпэщ щIынымкIэ лэ-
жьыгъэхэр зэрекIуэкIым, гуфIэгъуэ 

махуэхэм а щIыпIэхэм къыщызэ ра-
гъэпэщыну щэнхабзэ, къинэмыщI 
Iуэхухэм.

Налшык къалэм и дыхьэпIэхэр къэ-
гъэщIэрэщIэжыныр яух, щIыпIэ куэд 
зыхуей хуэзэу зэлъыIуахащ. ЗэфIа-
гъэкIыну Iуэхугъуэхэм я планым зэры-
хагъэхьам къыхэкIыу «Пионерхэм я 
унэмрэ» Абхъазым и утымрэ я зэхуа - 
кум хуэзэу къыщызэрагъэпэщ паркым 
 щIэгъэхуэбжьауэ йолэжь. Апхуэдэу къа-
лэм и уэрам, гъуэгу нэхъыщхьэхэр зэ-
гъэпэщыжын яух. Мы махуэ гъунэгъу-
хэм НыбжьыщIэхэм я театрыр къызэ-
Iуахыжынущ, шыщхьэуIу мазэм къри-
убыдэу зэгъэпэщыжын яухынущ 
Ды гулыбгъуей, Ташлы-Тала, Къамлы-
къуэ, Жэмтхьэлэ къуажэхэм, Тэрч, Май-
скэ  къалэхэм щэнхабзэмкIэ я унэхэр.

деральнэ округым щыIэм и аппаратым 
КъБР-м къегъэщIылIа и федеральнэ 
инспектор нэхъыщхьэ Мэкъуауэ Тимур, 
Iуэхум пыщIа министерствэхэм, муници-
палитетхэм я администрацэхэм, хабзэ-
хъумэ органхэм я унафэщIхэр.

КIуэкIуэ Казбек къыщыпсалъэм къы-
хигъэщхьэхукIащ дызыхуэкIуэ лъэхъэ-
нэр урысейпсо, республикэ мыхьэнэ 
зиIэ IуэхухэмкIэ гъэнщIауэ зэрыщыты-
нур. Лэжьыгъэ псоми хэтынущ респуб-
ликэм и цIыхуу, Урысейм и щIыналъэ 
зэмылIэужьыгъуэхэм къикIа хьэщIэу 

куэд. Абы къыхэкIыу зэIущIэм гулъы тэ-
шхуэ щыхуащIащ апхуэдэ зэIущIэхэр 
къыщызэрагъэпэщыну щIыпIэхэм шы-
нагъуэншагъэр хъумэнымкIэ щызэфIэ-
гъэкIыпхъэхэм. Хабзэхъумэ IэнатIэхэм, 
гъэзэщIакIуэ властым и органхэм, муни-
ципалитетхэм я лIыкIуэхэм зэIущIэм 
щIэ сахэр щыгъуазэ ящIащ зытепсэ-
лъыхь Iуэхум хиубыдэу ялэжьхэм. 
 КъБР-м и Iэтащхьэ КIуэкIуэ Казбек зы-
хуэфащэ IэнатIэхэм я пщэ ирилъхьащ 
ведомствэхэм зэщIыгъуу зэфIагъэкIын 
хуей къалэн щхьэхуэхэр.

Шыуаным илъыр зымышхыжынур, 
гуэным илъым тогyжьеикI.

Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

Дунейм
щыхъыбархэр

ГущIэгъумрэ дахагъэмрэ
щызэIэпэгъум деж

ЗимыIэм 
къелъыхъуэ, 
зиIэм ехъумэ

Гъэшым и 
уэрыгъуэщ

Куэд щыгъуазэщ Италие 
хытIыгуныкъуэр ижькIэрэ 
«зи унапIэ» Везувий мафIэб-
гым (иджырей Неаполь и 
 гъунэгъущ) дыщыпсэу лъэ-
хъэнэм (ди эрэм) ипэ ита 79-
нэ гъэм шыщхьэуIум и 24-м 
ямылейуэ зыкъызэкъуихыу, 
къызыхипхъа сахуэмрэ къы-
зыпхива магмэмрэ Iэшэлъа-
шэм къедза Помпей къа-
лэжь цIыкIур зэрыщIихъу-
мэпауэ щытам. 

АУЭ ЩЫХЪУКIИ, Урым 
къэралыгъуэжьым и курыхыу 
къекIуэкIа Италие хытIыгуны-
къуэм и ипщэ лъэныкъуэр зи 
«хэку» Везувий Iуащхьэжьыр 
зэрымафIэбгыр а лъэхъэнэм 
псэуахэм я нэгу щыщIэкIа ма-
хуэр абы пэгъунэгъуу бгъэдэ-
са жылэхэм я дежкIэ лъап-
сэрыхыу къыщIэкIат. 

ШыщхьэуIум и 24-м, пщэд-
джыжьым цIыхухэм зэуэ гу 
лъатащ Везувий бгым Iуву 
щхьэщыгъуэлъхьа пшэ гуэрэн 
фIыцIэм. АфIэкIа хэмылъу, Iэ-
гъуэблагъэр зэуэ кIыфIыбзэ 
хъуащ, дыгъэр къып хымып-
сыжыфуи уафэр шынагъуэу 
зэщIэгъуэгъуащ. ЦIыхухэр уэ-
рамхэм къыдыхьэжыфыртэ-
къым, щхьэнтэ хуэдэ гуэрхэр 
я щхьэм трамыпIауэ мафIэб-
гым къызыхиутIыпщыкI яжьэ 
пщтырымрэ уафэм дрипхъей 
мывэ зэщIэплъахэмрэ зыща-
хъумэн папщIэ. 

Везувий зи гугъу тщIы лъэ-
хъэнэ жыжьэм ипэкIи мызэ-
мытIэу къибыргъукIауэ щы-
тащ. АбыкIэ щыхьэту къэу-
выфынущ щIэныгъэлIхэм 
ира гъэкIуэкIа къэхутэныгъэ-
хэри, а щIыпIэм щыпсэуа 
лъэпкъ хэм къызэранэкIа Iуэ-
ры Iуатэри. Ауэ тхыдэм нэхъ 

ХэкIыпIэ
къыхуагъуэтыну 

къыхуреджэ

Инджылызым и къала-
щхьэ Лондон и унафэщI Хан 
Садик къэралым и правите-
льствэм зыхуигъэзащ элек-
трокъарум хуэзэ уасэхэм 
абы адэкIэ хагъэхъуэнкIэ Iэ-
мал зэримыIэм теухуауэ.

Щыхьэрым и унафэщIыр 
тогузэвыхь инджылыз къа-
лэдэс мелуанхэм щIымахуэр 
егъэлеяуэ къатехьэлъэнкIэ 
зэрыхъунум. 2023 гъэм и 
щIы шылэм ирихьэлIэу уэз-
дыгъэ уасэу илъэсым ятыр 
ику иту еврэ миниплIым (сом 
мин 280-рэ) нэсыну къэзы-
лъытэ агентствэхэм къата 
бжыгъэхэм хуабжьу игъэпIей-
теящ цIыхухэри.

«ДызыхуэкIуэ щIымахуэр 
къы зэрымыкIуэу хьэлъэу 
щы тынущ. Ди цIыхухэм 
ящыщ куэдыр зыхэдэн яIэххэ-
нукъым – икъукIэ ди жагъуэ 
зэрыхъущи, абыхэм ерыс-
къыми хуабэми щыщIэнущ», 
- жиIащ Хан Садик икIи къэ-
рал унафэр зыIэщIэлъхэр 
къы хуриджащ а Iуэхум 
икIэщIыпIэкIэ хэкIыпIэ 
къыхуа гъуэтыну.

Абджым 
къыхэщIыкIа 

лъэмыж

КIуэ пэтми цIыху нэхъыбэ 
къызэрыдахьэхын Iэмалхэр 
къагупсыс туризм IуэхущIа-
пIэ зыгъэлажьэхэм. Теплъэ-
гъуэ телъыджэхэмрэ щхьэр 

щыуназэ лъагапIэмрэ зэу-
Iуу къагъэсэбэпыну мурад 
щащIащ Куржым.

Абы и къуршхэм ящыщ Да-
шбаши и щыгум ухуэныгъэ 
гъэщIэгъуэн къыщыунэхуащ 
- метр 240-рэ зи кIыхьагъ, аб-
джым къыхэщIыкIа лъэмы-
жым зыщаплъыхьыну Iэмал 
яIэщ апхуэдэ гукъыдэжрэ ха-
хуагъэрэ зиIэхэм. Лъэмыжым 
и курыкупсэм хуэзэу, метр 
200 лъагапIэм деж, хащIы-
хьащ налмэсым и теплъэ зиIэ 
шхапIэр. Абы ущIэсмэ, уи нэ-
гум къыIуедзэ Алгети лъэпкъ 
паркым и дахагъэ псори. Ре-
кордхэр зратхэ, Гиннесс и 
цIэр зезыхьэ тхылъ цIэрыIуэм 
ар иратхэну къилэжьу къа-
лъытэ. КIапсэкIэ кIэрыщIауэ 
абы нэхърэ нэхъ лъагэ шха-
пIэ дуней псом щыIэкъым.

Туристхэм зыщаплъыхьын 
щIыпIэ куэд хэтщ илъэсищкIэ 
зэлэжьа, доллар мелуан 40 
зытекIуэда ухуэныгъэм, я 
тын шыпIэкIи дэбгъуэн 
щымыIэу. Псыкъелъэхэм, къ-
уршхэм хуэкIуэ лъагъуэхэр 
иIэщ, хьэщIэхэр щыпсэуну 
унэ цIыкIухэри аузым куэду 
дащIыхьащ. 

ШыщхьэуIум и 25, 
махуэку

Дзыгъуэнэфым и дунейп-
со махуэщ
1530 гъэм къалъхуащ Рюри-
ковичхэ ящыщ япэ урыс па-
щтыхь, адыгэпщ Идар Тем-
рыкъуэ и малъхъэ Иван IV 
Грознэр.

1960 гъэм къалъхуащ ней-

рохирург, медицинэ щIэны-
гъэхэмкIэ доктор, КъБР-м 
щIэныгъэмкIэ щIыхь зиIэ и 
лэжьакIуэ Семэн Жаннэ.

1966 гъэм къалъхуащ пуб-
лицист, КъБР-м щIыхь зиIэ и 
журналист, «Къэбэрдей-Ба-
лъкъэр» ГТРК-м и унафэщI 
Къэзанш Людмилэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр махуэм 
градус 30 – 32, жэщым гра-
дус 18 – 19 щыхъунущ.

ШыщхьэуIум и 26,
мэрем

Абхъазым и щхьэхуи-
тыныгъэм и махуэщ

1908 гъэм Тыркум япэ 
Адыгэ Хасэ къыщызэрагъэ-
пэ щащ.

1947 гъэм къалъхуащ педа-
гогикэ щIэныгъэхэмкIэ док-
тор, Педагогикэ егъэджэны-
гъэмкIэ дунейпсо академием 
и член-корреспондент Зэгъэ-
щтокъуэ Хьисэ.

1952 гъэм къалъхуащ «Тет-
раграф» ООО-м и унафэщI, 
ДАХ-м и саугъэтыр зыхуа-
гъэфэща Шакъ Елбэрд.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
27 – 28-рэ, жэщым градус 19 
– 20 щыхъунущ.

Къэралыгъуэ щыхъукIэ, абы и лъабжьэр зыгъэ-
тIылъри зыужьыныгъэ гъуэгум тезышэри цIыху-
бэмрэ абы я гуащIэдэкIымрэщ. ЕгъэджакIуэ, Iэщы-
хъуэ, дохутыр, механизатор ирехъуи, дэтхэнэ зыми и 
пщIэнтIэпс хэлъщ ар зыхиубыда лъэхъэнэм къэра-
лым къыщрахьэлIа лэжьыгъэшхуэхэм, ипэ итахэм я 
щапхъэр чэзур къызылъысхэм гъуазэ нэс яхуэхъуу.

ИЛЪЭСИ 100 гъуэгуанэ къэзэзынэкI Къэбэрдей-Ба-
лъкъэрым и тхыдэр къуэпс зырызу зэхуэзыхьэсахэмрэ 
ар зыхъумахэмрэ яхэтащ республикэм и хъыбарегъа-
щIэ IэнатIэхэм лэжьыгъэ купщIафIэ къыщезыхьэлIа-
хэри.

1999 гъэр екIуэкIыу лэжьапIэ схуэхъуа Къэбэрдей- 
Балъкъэр телевиденэм илъэс куэдкIэ къыщыз-
дэлэжьащ режиссёр IэщIагъэм къыхуигъэщIауэ къэп-
лъытэ хъуну, зи къалэным жэуаплыныгъэ ин хэлъу но-
би бгъэдэт Дадэ Ритэ.

ЦIыхур зыпэрыхьэ IэнатIэм щыпхыкIын хуей мэхъу 
гугъуехь нэрымылъагъу куэдым. Апхуэдэхэм деж япэ 
лъэбакъуэхэр къыбдэзыч цIыхум елъытащ лэжьыгъэр 
къызэрохъулIэмрэ узэрыдихьэхымрэ.

Джылахъстэнейм хыхьэ Курп Ипщэ жылагъуэжьым 
къызэрыдэкIар зи напщIэм телъ цIыхубз Iущым къы-
десхьэлIэ дэтхэнэ зы лэжьыгъэми ущIытегузэ-
выхьыжын щымыIэу IэужьыфIэу зэфIэкIырт. Нэтыным 
и гъэ хьэзырыным гугъуехь мымащIэ пыщIащ, уи къа-
лэныр цIыху куэдым къыбдагъэзэщIэн хуей щыхъукIэ. 
Къебгъэблагъэ хьэщIэм и гупсысэм, и Iуэху еплъыкIэм, 
и зыIыгъыкIэ къудейм, эфирым уихьэн ипэкIэ 
зытумыухуэфмэ, абы псалъэмакъ тэрэз дебгъэкIуэкIы-
ну гугъущ. Ритэ и гупсысэ жаныр апхуэдэхэм деж куэд 
и уасэт.

Нэтыныр езыгъэкIуэкIым и лэжьыгъэр напIэзыпIэм 
ткIийуэ теухуащ, кърата зэманым и жыпхъэм икI 
щымыхъукIэ. Псалъэмакъыр зэтриублэн, щымыуэн, а 
къригъэблэгъам зыдригъэкIу защIэкIэ телевизоре-
плъыр зыхуеинур къыпихын… журналистым и щхьэр 
зытеухуар аращ. АтIэ сыт хуэдиз лэжьыгъэ а ямы-
лъагъу щIыбагъымкIэ дэлъыр? – ар псори режиссёрым 
и фэм дохуэ икIи а тIум я Iуэху еплъыкIэр зэрызэтехуэм 
елъытащ нэтыным и фIагъри.

Ритэ нехьэкI-къехьэкI зимыIэ цIыху жьэнахуэт, 
апхуэдэу зэрыщытым и сэбэп къыдэмыкIыуи пхужыIэ-
нутэкъым. Абы фIэфIтэкъым тепхыну нэтыныр 
тэфэтелэу бгъэхьэзырыныр; зы ныкъусаныгъэ мащIэ-
ми занщIэу гу лъитэнут. Апхуэдэкъабзэу, и нэIэм щIэтт 
лэжьыгъэм ехьэлIа уи зы Iэбэгъуэри, уи зы лъэба-
къуэри. АпщIондэху зыкъызэрыщIумыгъэхуэным ухэтт, 
лэжьыгъэр абы иригъэфIакIуэрт.

И гушыIэри, и ауанри, и щIэнакIэ мащIэри зыуэ 
зэрыубыдыжырти, езыр абы лъагъугъуафIащэ щIэ-
хъукIырт, пщIэ хуумыщIынкIэ Iэмал имыIэу. ИтIанэ, 
псым къыхидза бдзэжьейуэ, ныджэм укъытринэнри 
Iуэхум хэлът. Апхуэдэхэм деж уи шым къижынур 
 игъэунэхуу арати, ар къыщызыкъуихыну дакъикъэм 
бэлэрыгъыпIэ уригъахуэртэкъым.

Махуэ гуэрым съёмкэ гугъу къытпэплъэу нэху ды-
къекIащ, режиссёр уимыгъусэныр Iэмалыншэу. Ритэ 
къэкIуакъым. Абы хэту оператор Хьэнэ Альберт къыз-
бгъэдыхьащ. Си Iуэху зыIутыр щыжесIэм, езыр зи 
 гъусэу дэкIын хуей журналистым нэгъуэщI дыщIигъу-
ри, сэ гъусэ зыкъысхуищIащ. Альберт езыр Iэзэт, зэуэ 
редактори режиссёри пхуэхъуфыну. Сэ а псом зыри 
хэсщIыкIыртэкъым, ауэ операторым Ритэ и щыпэлъа-
гъуу къыщIэкIынтэкъым. Ар къыздэIэпыкъуурэ, псори 
фIым я фIыжу тетхащ. ЕтIуанэ махуэм, зыри къэмы-
хъуам хуэдэу, къыпыгуфIыкIыурэ, Ритэ къы зоуп щI, 
Iуэхум сызэрехъулIамкIэ. Псори тэмэмщ, режиссёри 
сыхуей хъуакъым, щыжысIэкIэ, мис аращ сэ уэ сигу 
ущIрихьыр, зыкъэзбгъэубыдакъым, Iуэхум укъыз эры-
хэкIыфым сеплъауэ аращ, жери ежьэжащ. Сытыт абы 
хищIыкIыр сызэрыхуэныкъуэпам, ауэ ари дерст. 

Жэуаплыныгъэ ин хэлъут ар Iуэхум я нэхъ жьгъейми 
зэрыбгъэдыхьэр. ПщIащэм и хъеикIэм къыщыщIэ-
дзауэ абы гу зылъимытэрэ лэжьыгъэм къыщимы-
гъэсэбэпрэ къэгъуэтыгъуейт икIи зэуэ гу лъыптэрт Ритэ 
и Iэр зэIусам.

Джылахъстэнейм щызекIуэ хабзэжьхэм щIапIыкIа а 
бзылъхугъэм хуэдэу лъэпкъ хабзэм, щэным, псэуны-
гъэ къудейм ехьэлIа Iуэхухэм фIыуэ хэзыщIыкI 
къэгъуэты гъуейщ, куэдым я чэнджэщэгъущ, я ущи-
якIуэщ. ЩыIэщ цIыху, жиIа псалъэ шэрыуэр зэман 
куэдкIэ зэIэпахыжу. Апхуэдэщ Дадэри.

Водителу къащта щIалэм и япэ дэкIыгъуэр къытте-
хуат. Мо лэжьыгъэм щымыгъуазэм дэ тIур дри-
гъэтIысхьэри, гъуэгу дытеуващ. Ритэ къысIэщIилъхьащ 
иджыри упщIыIуну хунэмыса лэкъум пщтыррэ унагъуэ 
кхъуей IыхьэфIрэ. Дунеи ахърэти дымыщIэжу ар 
тшхыху, къалэ дэжыпIэм дынэсауэ къыщIэкIащ.

- Ей, щIалэ, уздэкIуэр дэнэ? - щIэгубжьащ Ритэ щIа-
лэм.

- Лэскэн, жыфIакъэ…
- Ехьей, съёмкэ дыщыкIуэкIэ оператор нэхъ мыхъуми 

къыздэтщтэ ди хабзэщ, - хуилъащ аргуэру мо лажьэ зи-
мыIэм.

Си дежкIэ зыкъегъэзэжри, водителым зэхимыхыу, 
«Дэ насыпыжьыр диIэти, - жиIащ, - шхын нэхъыбэ 
къыздэтщтатэкъым»…

 Сыт тщIэнт, къалэ псор къызэпыдупщIыжу сыхьэт 
ныкъуэ хъуауэ къытпэплъэ операторыр къэтщтэжын 
 хуей хъуащ. Ритэ нэсауэ творческэ цIыхут, мор-мыр 
жыхуаIэ кинофильм трихын щхьэкIэ, куэдрэ гупсысэн 
хуэмейуэ. Театрым къызэрыкIэрыху щыIэтэкъым абы 
езым и дуней тетыкIи, и псэлъэкIи, ауэ, ди жагъуэ зэры-
хъунщи, зэчий зыбгъэдэлъ апхуэдэхэм хэIущIыIу за-
щIыныр я хьэлым хэлъкъым. 

Узыбгъэдэт лэжьыгъэр тэмэму кърыуигъэхьэлIэн 
щхьэкIэ режиссёр Iэзэр Iэмалищэм хуекIуэрт.

ТхылъымпIэм сеплъурэ монтажыр гугъу дехьу 
здэтщIым, уехьынтэкъэ псом япэу режиссёрымрэ мон-
тажёрымрэ хьэзыру яIэщIэслъхьэн хуея сценарийр 
сымытхауэ, тIури си зэранкIэ нэуфIыцIщхьэрыуэу 
лэжьэн хуей щыхъуакIэ.

- А тхылъымпIэ цIыкIу узэплъым итыр сыт? - 
къызэупщIащ ар щэхуу.

Зыри жысIакъым. ТIэкIу дигъэкIри, аргуэру къы-
зиIуэкIащ - хъуакъым. И шыIэныгъэр гъунапкъэ гуэрым 
щынэсым… 

- Хьэтыр уиIэмэ, - жиIащ, - мы тхылъымпIэ цIыкIу 
узэплъыр сэри къызэти, сегъэплъ, уидуду къыпIэщIэд-
мытхъыну щытмэ… 

Нобэм къэс ар псэлъафэу къытхуэнащ, абы иужькIэ 
сценарий сымытхыуи сыкIуакъым.

Нэтынхэр щыдгъэхьэзыркIэ, Ритэ режиссурэм 
къыхэкIуэтырти, редакторхэм я лэжьыгъэми и Iуэху 
еплъыкIэ гъэщIэгъуэныщэхэр хилъхьэфырт икIи мо 
цIыху Iущым зэхуэдэу къехъулIэрт жылагъуэ гъащIэм и 
мызакъуэу, щэнхабзэм, литературэм, тхыдэм теухуа 
дэтхэнэ зы нэтынри. 

Ритэ ноби пещэ фIыуэ илъагъу икIи илъэс куэдрэ 
 гуащIэшхуэрэ зыхилъхьа IэщIагъэм. Апхуэдэхэр зи-
мыIэм къелъыхъуэ, зиIэм яхъумэ.

ЛЪОСТЭН Музэ. 

Къэбэрдей-Балъкъэ-
рым и ЦIыхубэ фронтым 
хэтхэм иджыблагъэ зи 
узыншагъэкIэ сэкъат зиIэ 
сабийхэмрэ абыхэм я адэ-
анэхэмрэ щхьэкIэ ди щIы-
налъэм и щIыпIэ гъэщIэ-
гъуэнхэм зыщрагъэп лъы-
хьыну псапащIэ Iуэху къы-
халъхьащ. ГукъэкI дахэм 
хэтыну цIыкIу 80-р узыфэ 
хьэлъэхэр зэфыкI сабий-
хэмрэ ныкъуэдыкъуэхэм-
рэ папщIэ къызэрагъэпэ-
ща «ГущIэгъу 07» зи фIэ-
щыгъэ псапащIэ фондым 
и нэIэ зытет защIэщ.

ГЪЭМАХУЭ мазищым и 
кIуэцIкIэ зи узыншагъэкIэ 
сэкъат зиIэ сабийхэр «Гу-
щIэгъу 07» псапащIэ фон-
дым хэт арт-центрым 
йокIуа лIэ. IэщIагъэлIхэм 
къы зэрыхагъэщымкIэ, къэ-
ралым и мылъкукIэ лажьэ, 
щIэ ныгъэ гуэдзэ щра гъэ-
гъуэт  IуэхущIапIэхэм, зэхуэ-
сыпIэхэм, нэгузегъэу жьы-
пIэхэм я лэжьыгъэр гъэма-
хуэм зэрызыпагъэум къыхэ-
кIыу, фондым къызэIуихауэ 
игъэлажьэ арт-центрым 
мыхьэнэшхуэ иIэщ.

Центрым екIуалIэ сабий-
хэм гупу Iуэху дащIэнкIи, 
щхьэзакъуэу ядэлэжьэнкIи 
хъунущ. Гуп лэжьыгъэм са-
бийхэр IэщIагъэ зэмы лIэу-
жьыгъуэхэм я щэхум щыха-
гъэгъуазэ, езыхэм я IэкIэ 
Iэпэщысэ гуэрхэр ящIу ира-
гъасэ. Мыхьэнэшхуэ иIэщ 
сабийхэр я ныбжьэгъу 
цIыкIу хэм ягурыIуэнымкIэ 
есэныгъэхэр етыным, Iуэху-
гъуэ пыухыкIахэмкIэ зэпи-
щIэу я зэхуакум зэпыщIэны-
гъэхэр къыдэгъэхъуэным. 
Апхуэдэу зи узыншагъэкIэ 
сэкъат зиIэ сабийхэм я деж-
кIэ я Iэпкълъэпкъым зезы-
гъэужь, я къэухьымрэ гуп-
сысэкIэмрэ зезыгъэубгъу 
лэжьыгъэхэми щIэупщIэ 
яIэщ. Щхьэж хузэфIэкIым-
рэ къуэлъымрэ къахутэн 
папщIэ, IэщIагъэлIхэм са-
бийхэм сурэтхэр ирагъэщI. 
Сурэтым хэлъ плъыфэхэм-
кIэ сабийм и дунейм хэлъ 
«нэхумрэ кIыфIымрэ» зэха-
гъэкI, ар зыхуэныкъуэнкIэ 
хъунухэр къыщIагъэщ.

Апхуэдэу ныбжьыщIэхэм 
зытет дунейр нэхъ хьэлэмэт 
щащIыным къыхэкIащ 
ЦIыхубэ фронтым къыхилъ-
хьа жэрдэмыр псапащIэ 
фон дым диIыгъыныр. ЦIы-
хубэ фронтым апхуэдэу 

зекIуэ зыбжанэ къызэри-
гъэпэщын лъэкIащ, абы 
хэта сабийхэри адэ-анэхэри 
гукъэкIым арэзы зэрищIам, 
цIыкIухэм я узыншагъэм 
фIы и лъэныкъуэкIэ къы зэ-
рещхьэпам къыхэкIыу, зэ-
памыгъэунуи зэгурыIуащ.

«Къэбэрдей-Балъкъэ-
рым  щIыпIэ дахэ куэд иIэщ. 
Апхуэдэщ, псалъэм па-
пщIэ, Шэрэдж къуэладжэм 
узыщрихьэлIэ, адыгэхэр 
ШэрэджанэкIэ зэджэ Гуэл 
ЩхъуантIэхэр. Зэры-Евро-
пэу къапщтэмэ, Шэрэдж-  
а нэм хуэдэу лъащIэншэ гуэл 
зыщIыпIи щыIэкъым. Ар 
цIэрыIуэ зыщI и щхьэхуэны-
гъэхэм дахутепсэлъыхьа 
нэужь, цIыкIухэм Iэмал ет-
тащ зэдэIуа хъыбарымрэ 
ялъагъумрэ зэрахьэлIэжу 
щхьэж и псалъэкIэ игу ири-
хьар къедгъэIуэтэжыну. Ар 
псэлъэкIэмрэ гупсысэ кIэм-
рэ зезыгъэужь Iэмалщ. Абы 
къищынэмыщIауэ, дэтхэнэ 
сабийми, нэхъыжьым и нэIэ 
щIэту, и закъуэ мащIэу 
 къедгъэкIухьащ, щхьэж и 

щIыпIэрэ и тIысыпIэрэ иIэу 
зыхэт дунейм и зы къуапэ 
цIыкIу деж щедгъэтIысэ-
хащ. Мыри IэзэкIэ лIэужьы-
гъуэщ. Сабийр и закъуэу 
къыщынэм деж щытыкIитI 
йохуэ: и гум гузавэ илъмэ, 
зэхэзещхъуэн мэхъу, мэгу-
жьей, ауэ мамырмэ, зэ-
пIэзэрыту, хухаха щIыпIэм 
теубыдауэ, хуей щыхъум 
деж, зыщиплъыхьу мэхъу. 
ПсапащIэ фондыр щIы-
щыIэр апхуэдэ Iуэхущи, 
ныбжьыщIэхэм я псэкупсэ 
дунейм щекIуэкIыр зекIуэ 
IэмалхэмкIи къыдохутэ. 
Щалъхуа лъахэм и даха-
гъэм и мызакъуэу, абы и 
IэфIагъри зыхащIэу, ар 
зэрагъэзахуэу, абыкIэ я 
псэкупсэ дунейми, я зэ-
хэщIыкIми зрагъэужьу са-
бийм зэфIэкI къызыкъуихы-
ну дыхущIокъу», – жиIащ 
«ГущIэгъу 07» псапащIэ 
фондым и тхьэмадэ Кузь-
минов Олег.

Апхуэдэу Кузьминовым 
къыхигъэщащ зи узынша-
гъэкIэ сэкъат зиIэ сабийхэр 

БлэкIа илъэсым кърикIуахэр къыщапщытэжым Къэбэр-
дей-Балъкъэр Республикэм Мэкъумэш хозяйствэмкIэ и ми-
нистерствэм щаубзыхуауэ щытащ Дзэлыкъуэ, Къущхьэхъу 
хъупIэхэм псори зэхэту гектар мини 137-м щIигъу къикIыу 
щIы Iыхьэ 555-рэ зэрыщыIэр. Дызэрыт илъэсым абыхэм 
ящыщу щIы Iыхьэу 412-рэ бэджэнду ятащ, псори зэхэту гек-
тар мини 103-рэ хъууэ, нэгъуэщIу жыпIэмэ хъупIэ псоми я 
процент 75-м нэблагъэу.

АУЭ ГЪЭМАХУЭ хъупIэхэр нэгъэсауэ фейдэм и хэкIыпIэ 
ящIын папщIэ гу зылъатапхъэ Iуэху пыухыкIахэр щыIэщ. Къап-
щтэмэ, хъупIэхэр бэджэнду къеIызыхахэм яхэтщ а щIы Iыхьэхэр 
къамыгъэсэбэпу, фейдэм и хэкIыпIэ зыщIыну хуежьэхэр, а хэр 
нэхъ лъапIэу зытыжыну хущIэкъухэр. Апхуэдэу бэджэнд уасэм 
кIэрыгъэхуауэ къэзыгъэсэбэпынухэм хуэзыгъэлъагъуэ хэри 
щыIэщ икIи мис а етIуанэ Iуэхум гурыщхъуэ гуэрхэр уе гъэщI.

Къэбэрдей-Балъкъэр Республикэм и Правительствэм 2021 
гъэм къыдигъэкIа унафэм ипкъ иткIэ республикэм щыIэ гъэ-
махуэ хъупIэхэр къызэрагъэсэбэпыр зэблэгъэкIынымкIэ къа-
лэныр и пщэ иралъхьащ КъБР-м ЩIымрэ мылъкумрэ я 
IуэхухэмкIэ и министерствэм. Абы иджы щIэх-щIэхыурэ хэIу-
щIыIу ещI Дзэлыкъуэ, Къущхьэхъу хъупIэхэм щыIэ щIы Iыхьэ-
хэр зэрагуэшыр, а хъупIэхэм ящыщу бэджэнду ямыту къэна 
щIы Iыхьэхэр зыхуэдизыр. ХъупIэхэр къэзыгъэсэбэп псоми бэ-
джэнд уасэу къыIахыр зэхуэдизщ икIи а щIы Iыхьэхэр зэIухауэ 
икIи официальнэу ягуэшри, лъэIу тхылъхэр къезыгъэхьа фер-
мерхэм е цIыху щхьэхуэхэм зэгурыIуэныгъэ пыухыкIахэр ира-
щIылIэ, дэтхэнэми ират хъупIэр зыхуэдизыр, зэрырат пIалъэр, 
абы пэкIуэн хуей уасэр зыхуэдизыр къыщыгъэлъэгъуауэ.

А Iуэху псоми иджыблагъэ щытепсэлъыхьащ Iэщыхъуэхэм, 
хозяйствэхэм я унафэщIхэм, IэщIагъэлIхэм ящыщу Аурсэнтх, 
Хеймащэ хъупIэхэм щылажьэхэм ирагъэкIуэкIа зэIущIэм. 
Къэпсэлъахэм зэрыжаIэмкIэ, иджыпсту гъэшым и уэрыгъуэщ 
икIи и фIыгъуэщ. Ауэ продукцэр куэд зэрыхъуам пыщIауэ абы 
и уасэр зэрыраудыхыр икъукIэ зэран мэхъу. Гъэмахуэ хъу пIэ-
хэм къыщалэжь гъэшыр зыхуэбгъэдэн щымыIэу фIыщ икIи 
абы и уасэм щIыкIэрыхун щхьэусыгъуэ щымыIэу къыпщыхъу-
нущ. АрщхьэкIэ продукцэр зыхуей хуэгъэзэным, ар щэным и 
лъэ ныкъуэкIэ Къущхьэхъу иджыпсту щыIэхэр зыкIи зэпыщIа-
къым.

Языныкъуэ фермерхэм гъэшыр зыхуей хуагъазэри, ар сату 
IуэхущIапIэхэм зэрахузэфIэкIкIэ щыпхагъэкI. Адрейхэм гъэ-
шым тхъу, кхъуей, шатэ, нэгъуэщI ерыскъыпхъэхэр щыIэхэм 
къыхащIыкI ри бэзэрхэм щащэ. Ауэ апхуэдэ лэжьэкIэм къы-
зэригъэпэщыркъым зэрыщыту гъэмахуэ хъупIэхэм щыIэхэм 
къалъыкъуэкIа гугъуехь хэр дэгъэкIынымкIэ хэкIы пIэхэр. Мыбы 
и лъэныкъуэкIэ сэ бэ пышхуэ хъунут Хеймащэ хъу пIэм и шта-
бым хиубыдэу щыIа гъэш заводыр зэтегъэувэжыным. Ди рес-
публикэм и мызакъуэу, нэгъуэщI щIыналъэхэми щыцIэрыIуэ 
гъэшхэкI ерыскъыпхъэхэр щащIу щыта а предприятэр илъэс 
куэд лъандэрэ хыфIадзэжауэ щытщ. ИкIи ар егъэжьэжыным 
егупсысыпхъэу къыщIэкIынщ КъБР-м Мэкъумэш хозяйствэм-
кIэ и ми нистерст вэр. 

Дауэ щытми, иджыпсту гъэмахуэ хъупIэхэм къыщалэжь 
гъэшым зэпымыууэ хохъуэ. ЗэIущIэм кърихьэлIахэм зэры-
жаIамкIэ, блэкIа зэман жыжьэми хуэдэу, зи къарум емыблэж 
Iэщыхъуэхэм яхуэфащэщ цIыхухэм я фIыщIэри, къэрал на-
градэхэри, нэгъуэщI зэрагъэпажэ хэкIыпIэхэри. Ахэр 
хуэарэзыщ республикэм и Правительствэм Iэщыхъуэхэм я 
псэукIэмрэ лэжьэкIэмрэ къызэригъэпэщыну зи пщэ ирилъхьа 
министерствэм. 

УЭЛИЙ Артур.

ООН-м и Зэхуэс Лъагэм, Экологие шы-
нагъуэншагъэмрэ гъащIэр егъэ фIэ кIуэ-
нымкIэ дунейпсо щIэныгъэ академием 
(МА НЭБ) гуапэ тщыхъун хъыбар къикIащ 
иджыблагъэ.

КъБР-м щыщ щIэныгъэлI цIэрыIуэ, 
IэщIагъитIымкIэ техникэ щIэныгъэхэмкIэ 
доктор, профессор, IэпщIэлъапщIэ, 
 МА  НЭБ-мрэ РАТ-мрэ я академик, «ЩIы-
хьым и вагъуэ», «ЩIэныгъэлIым и вагъуэ» 
орденхэр зезыхьэ ЗэкIурей Аслъэн ФуIэд и 
къуэм саугъэт нэхъыщхьэ дыдэр - «ЩIэны-
гъэм и лIыхъужь» медалыр - ООН-м и 
МАНЭБ академием къыхуигъэфэщащ. 

Саугъэт нэхъыщхьэр УФ-ми, хамэ къэрал 
куэдми щыцIэрыIуэ ди лъахэгъу IэпщIэ-
лъапщIэм къызэрыратар иратхэнущ ООН-м  
и щIэныгъэлIхэм я щIыхь тхылъым. Ар 
 хуагъэфащэ щIэныгъэм ехъулIэныгъэ 
къызэрымыкIуэрэ экологие и лъэны-
къуэкIэ дунейм щамылъэгъуа гибрид 
транс порт системэ къабзэхэм я лIэужьы-
гъуэрэ къэзыгупсысахэм. 

ЗэкIурей Аслъэн ди гуапэу дохъуэхъу гу-
лъытэ лъагэ къызэрыхуащIамкIэ икIи и 

Мэкъумэш

Налшык къалэ кIуэцIым 
къызэрыщрашэкIар, Къэ-
бэрдей-Балъкъэрым и щы-
хьэрым гъэщIэгъуэну дэт-
хэм щыгъуазэ зэрыхуащIар. 
Абы къищынэмыщIауэ, са-
бийхэр кIуэфащ Iуащхьэма-
хуэ лъапэ, Балъкъэрыщхьэ, 
Шэджэм псыкъелъэхэм, 
Псы хущхъуэм, къайхъу-
лIащ мылъагэ дыдэ бгы 
куэ щIым ихьэн, Азау губ-
гъуэм рэ Чегетрэ я нэгу 
зыщрагъэужьын. Мыпхуэдэ 
гъуэгуанэхэр къызэгъэпэ-
щакIуэхэм ирагъапщэ ку-
рыт еджапIэм щIэс сабий-
хэм дунейхэгъуазэмрэ тхы-
дэм кIэ къыхузэрагъэпэщ 
зыплъыхьакIуэ дерсхэм.

Къэбэрдей-Балъкъэрым 
и ЦIыхубэ фронтым хэтхэм 
я мурадщ адэкIэ «ГущIэгъу 
07» псапащIэ фондым 
дэлэжьэну, ди щIыналъэм 
и щIыпIэ зэмылIэужьы-
гъуэхэм зи узыншагъэкIэ 
сэкъат зиIэ сабийхэр 
къыщрашэкIыну.

ШУРДЫМ Динэ.

Жылагъуэ ДифI  догъэлъапIэ

Везувий
къыщикъуэлъыкIа

лъэхъэнэр
къыхэнар а бгым шынагъуэ 
дыдэу зыкъыщызэкъуиха 79-
нэ  гъэрщ. Абы щыгъуэ псырэ 
пшахъуэ-мывэу къикъуэ лъы-
кIа фIыцIагъэ абрагъуэу зи 
пщтырагъыр градус 700-м 
нэблагъэр Помпей, Геркула-
нум, Стабии къалэхэмрэ абы-
хэм къедза къуажэ цIыкIу зыб-
жанэмрэ ятепсыхащ. А 
 къэ хъу къащIэ шынагъуэм, зэ-
ры хуа гъэфащэмкIэ, цIыху 
мин 16-м щIигъу хэкIуэдащ. 

Археологие IэщIагъэ-щIэ-
ны гъэм и гугъу тщIынщи, 
Пом пей къалэр здэщыта щIы-
пIэм деж 1748 гъэм щрагъэ-
кIуэкIа щIытI лэжьыгъэхэм я 
фIыгъэкIэ, зи гугъу тщIы жы-
лэжьыр, къэхъукъащIэ шына-
гъуэр зэрытепсыхам хуэдэ 
къаб зэу, къыщIагъэщыжауэ 
щытащ. 

Метр бжыгъэ и Iувагъыу зэт-
рипхъауэ щыта яжьэр зэбгра-
тхъужа иужь, археологхэм 
къа гъуэтащ къалэдэсхэм 
ящыщу 40-м я хьэдэхэр. Абы 
къищынэмыщIауэ, зэрыщыта 
дыдэм хуэдэу къыщIагъэщы-
жащ а лъэхъэнэ жыжьэм 
Пом пей къалэм иIа уэрам хэм-
рэ абыхэм тета унэхэмрэ. Зэ-
уэзэпсэу къатепсыха псэзэ-
пылъхьэпIэм цIыхухэмрэ 
псэу щ хьэхэмрэ хуэмыхьэзыру 
къызэрыщIэкIар къэхутакIуэ-
хэм я нэгу къыщIэуващ. 

ЩIэныгъэлIхэм ирагъэ кIуэ-
кIа къэпщытэныгъэхэм къы-
зэрагъэлъэгъуамкIэ, мафIэб-
гым гуэрэн фIыцIэу къызыхи-
лыпщIыкIа гъуэзым километр 
31-кIэ уафэгум зыщиIэтат, ап-
хуэдизу ар къарууфIэу икIи 
гуа щIащэу къыщIэкIати. 
Яжьэ рэ мывэу, Iугъуэрэ пша-
хъуэу зэхэткIухьа хьэжкурийр 
еруущэт, зэхилыпщIэмрэ зэ-

хигъэткIухьымрэ гъуни нэзи 
зимыIэжым хуэдэу. 

А лъэхъэнэ жыжьэм ма-
фIэбгыр къызэрикъуэлъыкIар 
зи нэгу щIэкIа, Урым къэралы-
гъуэжьым и политикэ лэжьа-
кIуэ икIи тхакIуэ Плиний Нэ-
хъы щIэр а къэхъукъащIэр 
зыхуэдар мыпхуэдэ псалъэ-
хэм кIэ къритхэкIыжауэ щы-
тащ: «Пшэ фIыцIэжь абра-
гъуэр  псынщIащэу къыджьэ-
хэкIуатэрт. Абы къыхэб-                   
зэщ хъукI  мафIэ бзийхэр уа-
фэ хъуэпскIым хуэбгъэ дэн ри 
хэлът, ауэ куэдкIэ нэхъ гуа-
щIэт икIи шынагъуэт…». 

Везувий иужьрей дыдэу 
«къыщылъэпIэстхъар» 1944 
гъэращ. Абы лъандэрэ бгы-
жьым зегъэзэпIэзэрыт, «ма-
мырыфэ зытрегъауэ». Ар-   
щ хьэкIэ, щIэныгъэлIхэм зэр ы-
хуа гъэфащэмкIэ, дэтхэнэ зы 
мафIэбгми зыкъыдимыгъа-
щIэу зэман нэхъыбэ дигъэ-
кIыху куэдкIэ нэхъ Iейщ - аб-
дежращ абы къару нэхъыбэ 
дыдэ щызэхуихьэсыр. Нэ-
гъуэщIу къыжыпIэмэ, Везу-
вий илъэс минитI ипэкIэ къи-
быргъукIауэ зэрыщытам нэхъ-
рэ нэхъ гуащIэжу зыкъызэ-
къуихыныр зыми хуэIуакъым. 
Апхуэдэ къэхъу хъужыкъуэмэ, 
ар а Iуащхьэм и Iэгъуэбла-
гъэм щыпсэу цIыхухэм я деж-
кIэ шынагъуэ ин дыдэ къэ-
зышэ Iуэхугъуэу къыщIэкIын-
кIэри хэлъщ. 

АтIэми, дызэрыт лъэхъэнэм 
щыхьэт дызытехъуэр аращи, 
Помпей – уафэр «зи тепIэн» 
музей зэIухащ, еплъыну хуей-
хэм гъунэгъу зыхуащIыну хуи-
ту. Ар ящыщщ, ЮНЕСКО зэ-
гухьэныгъэм къызэрилъыта-
уэ, дуней псом пщIэ нэхъ 
зыщыхуэщIыпхъэ, тхыдэм и 
щIэин нэхъ лъапIэ дыдэхэм. 

Гу лъытапхъэщ 
«Археологие» фIэщыгъэм 

псом япэу узыщрихьэлIэр 
Пасэрей Алыджым и фило-
соф цIэрыIуэу щыта Платон 
къызэринэкIа и щIэныгъэ 
лэжьыгъэхэрщ, къызэр ыщы-
кIуэри «блэкIам теухуауэ щы-
хьэт узытехъуэфыну Iуэтэж-
хэр» егупсысыкIэм хуэкIуэущ. 

ГъэщIэгъуэныр аращи, ди 
лъэхъэнэм (эрэм) ипэ VI 
лIэщIыгъуэм ВавилоныщIэ 
зыхужаIэ къэралыгъуэм и па-
щтыхь Набонид абы ипэкIэ 
псэуахэм я кхъэлъахэжьхэр 
здэщыт щIыпIэхэм щIытI лэ-
жьыгъэхэр щаригъэгъэкIуэ-
кIырт, къыщагъуэтхэр гъэщIэ-
гъуэн зэрыщыхъум къыхэкIыу. 

Тхыдэ мыжыжьэм къызэ-
рыхэщыжымкIэ, Урысейм и 
пащтыхьу щыта Пётр Езанэм 
унафэ ищIат езыр зи тепщэ 
къэралым и щIыналъэм зэ-
ман блэкIахэм я щIэину къы-
щагъуэт хьэпшыпыжьхэр и 
уар дэунэм кърахьэлIэн зэ-
рыхуейм ехьэлIауэ, и къы-
хуеджэныгъэр зыгъэзащIэ 
дэтхэнэми тыгъэ лъапIэхэм-
кIи егуэпылIэну къигъэгугъэу. 

КЪУМАХУЭ Аслъэн.

ЗэкIурей Аслъэн и ехъулIэныгъэ

зэфIэкIым нэхъри хигъахъуэу, узыншэу 
псэуну ди гуапэщ!

МАНЭБ-м, РАТ-м, Кавказ Ищхъэрэ, 
Ипщэ федеральнэ щIыналъэхэм я 

щIэныгъэлIхэмрэ къэхутакIуэхэмрэ я 
зэгухьэныгъэм, ЩоджэнцIыкIу Алий и 

цIэр зезыхьэ ПсапащIэ фондым я 
президиумхэр, РУТ (МИИТ)-мрэ 

ТюмГНГУ-мрэ я IэщIагъэлIхэмрэ 
лэжьэгъухэмрэ. 

ГукъэкIыжхэр



ЩIыуэпс

Илъэсищэм щIигъуахэм я бжыгъэм хохъуэ

Гъуазджэ

ЩIыфэ  лышхыр
ягъэхъуж

Хы Щэхум и IэпапIэ

Щамил теухуа фильм
Тыркум щытрах

Ипщэ федеральнэ округым зэи щымыIа Iуэхугъуэу 
Ростов къалэм и онкоцентрым и дохутырхэм щIыфэм 
иIэ сэкъатыр микрохирургие IэмалкIэ ягъэхъуж. 

ЩIЫФЭМ къеуэлIа лышхыр зэрагъэхъуж операцэ 
лIэужьыгъуэщIэр япэ дыдэу Урысейм и Ипщэ округым 
ща щIыу аращ. Апхуэдэ микрохирургием и фIыгъэкIэ 
лышхыр щIыфэм трагъэкъэбзыкIым и мызакъуэу, уIэ-
гъэр псынщIэу, лъэужьыншэу мэгъущыж. Къыхэгъэщып-
хъэщ, мы операцэ лIэужьыгъуэмкIэ кърагъэж щIыфэр, 
лыр, лъынтхуэр езы сымаджэм и щIыфэ узыншэм 
 кърахри, трабзэж.

Микрохирургиер щрагъэкIуэкIкIэ къагъэсэбэп иужьрей 
микроскопхэр. Абы хуиту уегъэлъагъу узыр зыпкърыт на-
лъэхэмрэ узыншэхэмрэ. Аращи, щIыфэм лейуэ хэIэбэр-
къым, лажьэ зимыIэ лъынтхуэхэр Iисраф ящIыркъым. 

- Иужьрей Iэмэпсымэхэр къэдгъэсэбэпу микрохирур-
гием и IэмалыщIэр дгъэунэхуащ иджыблагъэ. Абы и 
фIыгъэкIэ операцэр щрагъэкIуэкIа махуэ дыдэм уIэ-
гъэм щIыфэ, лъынтхуэ, лы узыншэ трабзэж, щIэх дыди 
мэкIыж, операцэ нэужьым цIыхум къефыкI узыр къены-
къуэкъуркъым, уеблэмэ узыххэкъым. КъищынэмыщIауэ, 
уIэгъэ иIауи имыIауи къыпхуэмыщIэу, хогъуэщэж, - жеIэ 
Лышх узыфэхэмкIэ медицинэ къэхутакIуэ IуэхущIапIэм и 
унафэщI, РАН-м и академик Кит Олег. 

НобэкIэ апхуэдэ операцэ цIыхуищым щыхуащIащ Рос-
тов. Япэу ар зыгъэунэхуар Ростов областым щыщ, илъэс 
70 зи ныбжь бзылъхугъэщ. Ар иджыри сабий цIынэу и 
лъа къуэр мафIэм исри, и лъэгуажьэ зэрытыпIэм фэб-
жьышхуэ  игъуэтат, къыщикIухькIэ узу, щIыфэр зэпыт-
хъыу, уэтэпс къижу. Ауэрэ зэпытхъа и щIыфэр лышх 
хъужат. Узыфэ шынагъуэм иубыда фэр трагъэжащ, и 
щIыбым щIыфэ узыншэ кърахри, лъакъуэм трабзэжащ 
дохутырхэм. 

- Лышхыр тедгъэжа нэужь, сантиметр 27х12 хъу лы 
цIынэр зыгуэркIэ зэхуэщIыжын хуейт. Абы папщIэ, 
бзылъхугъэм и щIыбым лы узыншэрэ лъынтхуэрэ къид-
гъэжри, и лъакъуэм тедбзэжащ, лъынтхуэхэри зэпыддэ-
жащ. Операцэр фIы дыдэу зэфIэкIащ, сымаджэм етIуа-
нэ махуэм хуиту къикIухьырт. Абы зэрыжиIамкIэ, къ-
игъэщIа илъэс 70-м къриубыдэу япэ дыдэ и лъакъуэр 
 къемыузу зекIуэу арат, - къыхигъэщащ онколог Аушевэ 
Татьянэ. 

ЕтIуанэу апхуэдэ операцэ зыхуащIар Къэбэрдей-Балъ-
къэрым щыщ цIыхухъущ. Абыи и лъакъуэм щIыпIэ-
щIэпIэкIэ зыхиубгъуауэ лышх иIэт. Япэми хуэдэу, сэкъат  
зыгъуэта щIыфэр трагъэжри, и щIыбым къраха лы 
узыншэр трабзэжащ. 

Ещанэу микрохирургие зыхуащIар Ростов областым 
щыщ бзылъхугъэщ. Абы и лъакъуэм и фэр лышхым 
иубыдри, лымрэ къупщхьэмрэ хыхьэжат. Хирургхэм 
къыхэбэгыкIар кърагъэжри, бзылъхугъэм и адрей лъа-
къуэ узыншэм къраха лыр, псантхуэхэр, лъынтхуэхэр ха-
дэжащ. КъищынэмыщIауэ, и ныбэм къытрагъэжа щIы-
фэмрэ лымрэ къагъэсэбэпащ. 

- Апхуэдэ сымаджэхэр лышхым къыIэщIахын папщIэ 
нэхъапэм и лъакъуэр пахынут. Иджы микрохирургием и 
фIыгъэкIэ апхуэдэ щыIэжынукъым, - жиIащ Аушевэм. 

Гу лъытапхъэщи, микрохирургиер пщIэншэу щра-
гъэкIуэкI Ростов щыIэ IуэхущIапIэм. 

МЫСНИК Аллэ. 

Дэтхэнэ къэралым ущыщмэ, 
нэхъыбэрэ упсэуну? Хьэмэ ар 
зэлъытар укъызыхэкIа лъэпкъ-
ра? Японием илъэсищэм щIигъуа-
хэм я бжыгъэр кIуэ пэтми щыхо-
хъуэ. Сыт абы и щхьэусыгъуэ нэ-
хъыщхьэр? 

КАВКАЗЫМ щыщ гуэр тыкуэным 
къэкIуат, жи, кIэстум зэфIэтитI 
 къищэхуну. 

- Ди адэ, сыту пщIыну кIэстум зэ-
фIэтитI? Уэ илъэс 80-м ущIигъуащ, 
зыр блэжьэну ухунэсарэт! 

- Пэжщ, пэжщ! Зыр - сысейщ, ад-
рейр – ди адэм щхьэкIэ. 

- Уарэ! Уи адэри псэууэ жу мы-
Iэ?! Ар илъэси 100-м щIигъуа къы-
щIэкIынщ? 

- ЩIигъуакIэ щIигъуащ, ауэ ди 
адэш хуэм къешэри, нысашэм екIу-
рэ ещхьу дыхэмыту дауэ хъун? 

- Уи адэшхуэми?! Уи адэм и 
адэр псэууэ ара?! Абы ищIыIужкIэ 
къэшэн гукъыдэжи иIэу? 

- Уэлэхьи, езыр хуэмейт, ауэ и 
адэм къыхуидэркъым! 

«ГъащIэ кIыхь ухъу!» - нэхъыщIэ 
псоми зэрызыхуагъазэ кавказ хъуэ-
хъум и мыхьэнэр Iеин хуейкъым. 
ГъащIэр нэхъ кIыхьыху нэхъыфIщ, 
сыту жыпIэмэ, цIыхум фIы нэхъыбэ 

ШыщхьэуIум и 12-м Мэз-
куу къыщрагъэблэгъащ 
Тыркум щыщ актёр, сцена-
рист цIэрыIуэ Энгин Атил-
лэ. ЗэIущIэм щхьэусыгъуэ  
хуэхъуар киногъуазджэм  
дунейпсо мыхьэнэ зиIэ 
проектыщIэ гъуэгу зэры-
щытехьэрщ – Щамил Iима-
мым теухуауэ тхыдэр зи 
лъабжьэ сериал трахы-
нущ.

 
«ЭРТУГРУЛ къэхъу-               

жам» емыплъарэ темыпсэ-
лъы  хьыжарэ щыIэж къы-
щIэкIынкъым. Абы и пкъыр 
зэхэзылъхьа тырку сцена-
рист, актёр Энгин Атил-
лэ иджы Кавказ зауэм и 
тхыдэм зыхуегъазэ. Уры-
сейм, Тыркум, Мысырым, 
Сауд Хьэрыпым зыщиубгъу-
нущ абы и лэжьыгъэщIэм. 
Фильмым хагъэхьэну я му-
радщ Щамил Iимамым и 
гъа щIэм щыщу мыхьэнэ 
нэхъ ин зиIэ Iыхьэхэр. Тегъэ-
щIапIэ хуащIынур художест-
веннэ тхыгъэкъым, атIэ Да-
гъыстэным щыщу Iимамым 
и гъащIэ гъуэгур зэфIэзы-
гъэувэжа тхыдэджхэр зыда-
гъэIэпыкъунущ. 

- Илъэс 35-рэ хъуагъэнщ 
сэ актёр, сценарист IэщIа-
гъэхэм сызэрыхэтрэ, - щы-
жиIащ Энгин Атиллэ Мэз-
куу щекIуэкIа зэIущIэм. 
– Сэ сыт хуэдэ зэмани 
нэхъ сыдэзыхьэхыу щытар 
тхыдэм теухуа фильмхэрщ, 
абыхэм папщIэ сценарий-
хэр стхынри сфIэфIт. Сыт 
ахэр нэхъ щIысфIэгъэщIэ-
гъуэныр? Сэ сыщIэгупсыс 
зэпытщ цIыху гъащIэр зэ-
рызэхэт щIыкIэм. Дауэ зэ-
рызэтеувар зи цIэ жыжьэу 
Iуа тхыдэ лIыхъужьым и 
хьэлыр? ЦIыхум зищIэжын 
папщIэ сыт зыхуэны къуэр? 
ЦIэрыIуэ хъун ипэкIэ, лIы-
хъужьым и гъащIэ гъуэ-
гум дауэ зиукъуэдия? А 
псом нэмыщI, сэ цIыхухэм 
захуа гъэм тету яхущытын 
хуейуэ  къызолъытэ, езыхэм 
яубыд увыпIэм емылъы-
тауэ. Апхуэдэ гупсысэкIэт 
щихъ Щамили иIар. Иджы 
пщIэшхуэ зыпылъ Iуэху да-
хэ къыспэщылъщ. Iима-
мым теухуа фильмым и 
пкъыр зэфIэзгъэувэныр, и 
сценарийр стхыныр. И гъа-
щIэм куууэ сыхэплъэу, ар 
къызэрекIуэкIар зэзгъэза-
хуэу, щIыхь зиIэ цIыху цIэ-
рыIуэ къыщIыхэкIар нэгум 
къыщIэзгъэувэну. 

Тырку сценаристыр япэу 
щепсыхар Мэхъэчкъа-
лэщ. Дагъыстэн телевиде-
нэм щита интервьюм Эн-
гин Атиллэ къыщигъэлъэ-
гъуащ зи ужь ихьа Iуэхум 
зэрыхуэхьэзырыр. 

- Политикэ и лъэныкъуэ-
кIи, тхыдэ и лъэныкъуэ-
кIи, мы зи ужь уихьа Iуэ-
хур еплъыкIэ куэд щы-
зэжьэхэуэну щхьэусы гъуэ 
хъункIи хъунущ. Уэ сыт 
хуэдэ гупсысэ тегъэ щIапIэ 
хуэпщIынур зэ   х эп лъхьэ се-
риалым? Сыт цIыхухэм яже-
пIэну узы хуейр мы лэжьы-
гъэмкIэ, - щеупщIым жи-
Iащ: 

- Iимам Щамил и цIэр сы-
зэрыцIыкIурэ зэхызох. Нэ-
хъыжьхэм нэхъыщIэхэм 
хуа Iуэтэжу абы теухуа хъы-
бар куэд щызокIуэ Тыркум. 
Сэ сыт щыгъуи сыхуэпаб-
гъэрт апхуэдэ лIыхъу жьыр 
къызэрыдэкIуэтеяр къэс-
щIэну. Си дежкIэ мыхьэ-

Ди щIэджыкIакIуэхэм я 
гулъытэ хуэфащэу къыт-
щохъу Налшык щекIуэкIа 
«Си щIыналъэ» фестива-
лым щытекIуахэм яз, Кур-
ган  къалэм щыщ коррес-
пондент Шушаринэ Мари-
нэ ди къалащхьэм и щIыхь- 
кIэ итхыжа репортажыр: 
«Нал шык ущIэкIуэ хъун 
щхьэусыгъуитху». 

«НАЛШЫК ущIэкIуэ хъун  
щхьэусыгъуэхэм язщ тылым 
и лэжьакIуэу, тракторис ту, 
комбайнеру щыта си анэш-
хуэ Черепановэ Софье  Исаак 
и пхъум къысхуи гъэна уэ-
сятыр. Си нэгу  къыщIоувэж 
розэхэмрэ псей щхъуан-
тIэхэмрэ яхэту ар къызэры-
гуфIыкI сурэтыр. «Налшык, 
1967 гъэ», - жиIэу тетхат абы. 
Илъэс куэд  хъуащ си анэш-
хуэр зэрызимыIэжрэ. Ауэ 
куэд щIауэ сызыщIэхъуэпс 
гуращэр «Си щIыналъэ» 
фес тивалым и фIыгъэкIэ 
къы зэхъу лIащ. 

Налшык, сэлам узох! Сэ 
Курган жыжьэм сыкъикI-
ри, си ныбжьэгъужьхэм са-
хуэзэну сыкъыпхуэкIуащ. 
«Насып къалэ», «Жэнэт 
къа лэ» - апхуэдэущ мыбы 
зэрытепсэлъыхьыр ди фес-
тивалым и президент Фоми-
на Еленэ. А насып жэнэтым 
си дежкIэ Къэбэрдей-Балъ-
къэ рым и хьэщIэхуэфI 
цIы хубэм дыщригъэблэ-
гъар гъущI гъуэгу станцы м 
деж щыщIидзащ. Аб-
дул лэхь-гуфIэрей къыс-
пежьауэ абдежым щытт. 
Абы дыщыпсэуну «Маяк» 
хьэщIэщым дынигъэсыху, 
къалэр зэпэсплъыхьурэ су-
рэтхэр тесхырт. 

Абдуллэхь балъкъэр- 
пенсионерщ. Къыщалъхуар 
Къыр гъызырщ. 1944 гъэм и 
адэ-анэр Къэбэрдей-Балъ-
къэрым ирагъэIэпхъукIри, 
1957 гъэм я къуэ цIыкIур и 
гъусэу къэкIуэжащ. 

Налшык щызекIуэ хабзэ-
хэмрэ абы дэт ухуэныгъэ-
хэмрэ дэзыгъэцIыхуар экс-
курсовод Дарьещ. Республи-
кэм тхыдэ гъэщIэгъуэн иIэщ. 
КъызэрыщIэкIымкIэ, ар 1822 
гъэм Ермоловым быдапIэ 
къалэу иухуащ. И хъурея-
гъыр Кавказ бгыхэм налым 
ещхьу къаухъуреихь. Ар и 
цIэми къыхощ. 

Къалэкур егъэщIэращIэ 
щIыналъэр Урысейм зэры-
гухьэрэ илъэс 400 зэрыри-
къум и фэеплъым. Идар Тем-
рыкъуэ ипхъу, Грозный Иван 
и щхьэгъусэ етIуанэ Марие  
тхылъымпIэ IэщIэлъщ – ар 
Тыркумрэ Кърымымрэ зэ-
гъусэу япэщIэтыну  пса лъэ 
зэрызэIэпахам, урыс  лъэп-
къымрэ адыгэ лъэп къымрэ 
зэрызэрыубыдам щыхьэт 
хуэхъу дэфтэрырщ. 

Иджыри зы тхыдэ фэеплъ 
– Хуитыныгъэм и хадэм ит, 

Налшык,
сэлам узох!

нэшхуэ иIэщ ар цIыхугъэ и 
лъэныкъуэкIи, унафэщI Iэ-
загъ и лъэныкъуэкIи къэз-
гъэлъэгъуэну. Лакхэм, авар-
хэм, къумыкъухэм, шэшэн-
хэм хуэдэ лъэпкъ зэбгры-
дзахэр зэкъуигъэувэри, зы 
мурадым иришэлIэфащ 
щихъ Щамил. Ди зэма-
ным нэхъ дызыхуэныкъуэ 
ды дэ хьэлхэм ящыщщ ар. 
ФIы гуэрым и хъуреягъкIэ 
апхуэдэу цIыхухэр зэгурызы-
гъэIуэфхэр къыдомэщIэкI. 
Сэ сызэреплъымкIэ, Щамил 
Iимамым КъуэкIыпIэ Кавказ 
Ищхъэрэм зэкIэщIэхуауэ 
щыпсэуа лъэпкъхэр, нэмэз 
щыгъэм ириблэм ещхьу, Iи-
маным и IуданэмкIэ зэрип-
хащ. Абы укъыфIэкIмэ, сэ 
сыт щыгъуи сфIэгъэщIэ-
гъуэнт Щамил езым къы-
щыщIхэр зыхищIэу зэ-
рыщытар. Бийм щыте кIуэ-
кIи, и щхьэкIэ щытыкIэ 
гугъусыгъу гъащIэм щри-
гъэувэм дежи, зэхуэдэ лъа-
гагъ дэплъагъурт Iима-
мым. Ар псэуху зыщIэбэнар 
мамырыгъэрщ. Уеблэмэ 
гъэру щаубыдам щыгъуэ, 
пщIэ егъэлея пащтыхь ге-
нералхэм къабгъэдэкIыу 
къыщыхуащIауэ щытащ 
Бытырбыху. Нэхъыбэжу ар 
щагъэлъэпIащ Истамбыл, 
тырку сулътIаным и сэрейм. 

«Мы проектыр тырку 
гупыж къудейуэ щыткъым, 
- жиIащ тырку сценаристыр 
зрагъэблэгъа нэтыным хэта, 
«Дипломатхэм я дунейпсо 
клубым» и унафэщI Дво-
рянов Сергей. – Мыр ду-
нейпсо мыхьэнэ зиIэ про-
ектщ. Иджыпсту тырку се-
риалхэм я къару илъыгъуэу 
зэрыщытри, Энгин Атил-
лэ абы нэхъ щылъэрызе-
хьэхэм зэращыщри тщIэ-
уэщ ар лэжьыгъэм къы-
зэретшэлIар. Тхыдэм и 
пэжым и щхьэр къед-
гъэIэтыну дыхуейуэщ фи-
льмым иужь дызэрихьар. 
«Эртугрул»-р, псалъэм па-
пщIэ, къэрали 100-м щIи-
гъум ящэхуащ. Нобэ дыдэ 
Мэхъэчкъалэ докIри, Мэз-
куу долъатэ. Абы Хьэрып 
Къэралхэм я Зэгухьэны-
гъэм и кхъухьыр къыщы-
дожьэ. Сыту жыпIэмэ, фи-
льмыр Мэккэми, Мадинэ 
къалэми, щихъ Щамил здэ-
щыIа Мысырми, Тырку-
ми щытрахынущ. Тхыдэ пэ-
жыр наIуэ къэтщIмэ, абы 
Урысейм и мыхьэнэри 
здэ щытыпхъэм игъэувы-
жынущ. Щамил дзэзешэ-
уи, узэщIакIуэуи, зауэлIуи, 
къэрал лIыкIуэуи пхужыIэ-
нущ. Ауэ нэхъыщхьэр ар дин 
лэжьакIуэу зэрыщытарщ. 
Iимамым ипэрей ислъа-

мым и хъугъуэфIыгъуэхэр 
щызэбгригуэшыкIырт ду-
нейм. Дин куэд щызэрахьэ 
Урысейр нобэ хуэныкъуэщ 
муслъымэнхэмрэ чырис-
танхэмрэ, Ибрэхьим (Ав-
раам) бегъымбарым къыб-
гъэдэкIа динхэр зезыхьэхэр 
зэзышэлIэн апхуэдэ Iэмал. 
Аращ хьэрып къэралхэ ри мы 
проектым къыщIеувэлIар. 

Дворяновым зэрыжиIэм-
кIэ, фильмым текIуэдэну 
мылъкур къызэзыгъэпэщыр 
езыр зи унафэщI IуэхущIа-
пIэрщ: «Мыр зыгуэрым и 
щхьэзакъуэ гупыжкIэ  къе-
жьа Iуэхуу щыткъым. Зы  Iуэ ху 
еплъыкIэ гуэр нэхъ укъуэ-
дияуэ къэдгъэлъэгъуэн ми 
дыхуэсакъынущ». 

Энгин Атиллэ щогугъ  фи-
ль мымкIэ илъэс 35-рэ хъу 
къэхъукъащIэхэр къы  зэ-    
щIиубыдэфыну, и кIыхьагъ-
кIэ Iыхьэ 12 хуэдиз хъуну 
хуе гъэфащэ. 

Тырку сценаристыр Мэ-
хъэчкъалэ щыIэху цIыху 
куэд зригъэцIыхуащ, зэIу-
щIэ зыбжанэми хэтащ. Абы-
хэм язщ «Черновик» газе-
тым и редакцэм щекIуэкIа 
пресс-конференцыр. Къы-
хуа гъэува упщIэхэм жэуап  
щри тым, сценаристым 
къып кърыщырт лэжьы-
гъэм псэ хьэлэлкIэ зэрыб-
гъэдыхьэр. 

«Сэ шэч къытесхьэркъым, 
- жиIащ Атиллэ уп щIэ хэм я 
зым пэджэжу, - мин бжыгъэу 
зэхэт урысыдзэм зауэлI  щхьэ 
бжыгъэ мащIэкIэ пэщIэты-
фа Щамил шынэ жыхуаIэр 
ищIэххэу зэрыщымытам. 
ИтIани, ари цIыхут. Зы-
гуэрым къимыгъас кIэ псэ 
щыIэ? А упщIэм и жэ уапыр 
къэдгъуэтмэ, лIыхъужьыр 
къэтцIыхупэнущ. Зы пычы-
гъуэ хэтщ сценарийм, Iи-
мамымрэ абы и щхьэ-
гъусэмрэ я пхъум плъыр-
жьэрыр щхьэщахуну яужь 
иту. Мис, нтIэ, езыр яукIын-
кIэ мышынэу пащтыхьы дзэ 
абрагъуэм хахуэу пэщIэу-
вэф лIым и пхъур  IэщIэлIэн-
кIэ мэшынэри, Алы хьым 
йолъэIу ар къыхуригъэлы-
ну. Фильмым сце нарий 
щIыхуатхым и мыхьэнэ нэ-
хъыщхьэр аращ: цIыхур 
къызэрымыкIуэ щы тыкIэ 
ирагъэувэу, и хьэлыр наIуэ 
къащIыну. Мы теплъэ-
гъуэхэмкIэ дэ ди ислъам  
дунейм и закъуэкъым зы-
зыхуэдгъазэр. Iимам Ща-
мил и тхыдэр зэрыдунейуэ 
зэхедгъэхыну дыхуейщ». 

Роль нэхъыщхьэр зы-
гъэзэщIэнур иджыри къыха-
хакъым, Энгин зэрыжиIэм-
кIэ. Тхыгъэр хьэзыр хъумэ, 
абы и цIэри зэхэтхынщ. 

ищIэну Iэмал нэхъ иIэщ. Зэманыр 
Iэуэлъауэншэмэ, хьэуа къабзэмрэ 
ерыскъы узыншэмрэ хэпсэукI кав-
казырысхэм жьыщхьэ махуэу къа-
хэхуэр мащIэкъым. Ауэ цIыху цIыкIур 
зытеунахъуэ цивилизацэр къызэрыт-
хэIэбэрэ, ди лъахэгъухэм къапсэур 
нэхъ мащIэ хъуащ. Иджы узынша-
гъэм и пIэ «IэмалыщIэхэр» къоувэ, 
мылъку нэхъыбэ зиIэр нэхъыбэрэ 
псэун хуейуэ къыпфIигъэщIу. 

«Экономикэм къыхуэмыщхьэпэж 

жьыхуегъэзэкI хъуа цIыхур» лейуэ 
къэзыгъэлъэгъэну хэтхэм  яхуэ-
мыдэу, Японие къэралыр куэд щIауэ 
йолэжь цIыхухэр нэхъ гъащIэ кIыхь 
зыщI Iэмалхэм. КъызэрыщIэкIым-
кIэ, иужьрей илъэсхэм къэралым 
щыхэхъуащ илъэси 100-м зи ныб-
жьыр щхьэдэха цIыхухэм я бжы-
гъэм. Илъэс 15 хуэдиз дэкIмэ, 
 апхуэдэхэм я бжыгъэр мелуаным 
щIигъуну жаIэ. КъэралыгъуэкIэ 
къапщтэмэ, апхуэдэ ехъулIэ-

ныгъэ зыми имыIэу аращ. 
Нэхъыбэм ар японхэм бдзэ-

жьей цIынэрэ хым къыщыкI къэ-
кIыгъэхэмрэ куэду зэрашхым  хуахь . 
Ауэ а шхыныгъуэ дыдэхэр зиIэ  
къэрал  хэр мащIэкъым, пхъэщ-
хьэмыщхьэрэ ха дэхэкIым хэп сэу-
кIыу, итIани я  гъащIэр кIэщIу. 

Японхэм ятеухуауэ къызэIуа-
ха щэхур нэгъуэщI зыгуэрщ. Къы-
зэрыщIэкIымкIэ, мыбыхэм я за-
къуэщ цIыхум щыхуэзэкIэ абы и 
гу къыдэжыр зэрыхуимыкъутэ-
ным  хуэсакъыр. НэгъуэщIу жы-
пIэ мэ, и жагъуэ хъун псалъэ къы-
зэрыжьэдэмыкIыным кIэлъоплъ . 
«Дэри апхуэдэу дыщытщ», - жы-
зыIэныр дапщэ? Пэжщ, ар дэри ди 
хабзэщ. Ауэ сытым хуэдэу Iэзэу кIуэ-
цIытшыхьрэ дэ псэлъэгъум етIуэкIы-
ну дызыхуей, зыри жедмыIа хуэдэу 
и гур изущэбыхьыну «пэжыр». 

Армырауэ пIэрэ японхэм зы-
ми хуумыгъэдэфыну экономикэ 
зызыужьа щIаIэ зэпытыр? Уеплъын-
кIэ, абыхэм прунж щыхасэн щIыи 
къа лэ щаухуэн щIыпIи яIэкъым. 
ЩIы налъэ хъугъуэфIыгъуэхэр и 

Урыс-Кавказ зауэм хэкIуэда-
хэм я мывэ. 

Налшык псы хущхъуэ кIэ 
къыщоIэзэ зыгъэп сэхупIэ-
хэмкIэ цIэрыIуэщ. Ахэр къа-
лэбгъум щызэхуэхьэсащ. 
Сэ нэхъыбэу зи гугъу сщIы-
ну сызыхуейр дыщыпсэуа 
«Маяк» хьэщIэщырщ. Ухуэ-
ныгъэр граф Долинский жы-
хуаIэм и унэу щыта, тхыдэ-
архитектурэ хъугъуэфIы-
гъуэхэм хабжэ. Зауэ зэма-
ным ар сымаджэщ ящIат. 
Иджыпсту – зыхуей хуэза  зы-
гъэпсэхупIэщ. Шордакъ  зыб-
гъэдэт пэш зэлъыIухахэр, 
удзкIэ къэухъуреихьа лъэс 
зекIуапIэхэр, псей щхъуан-
тIэхэр уолъагъу. ЩIым 
къы щIиуда псы хущхъуэм 
къыхэщIыкIа зыгъэпскIыпIэр 
псом нэхърэ нэхъыфIыжщ. 

Гуапэу къытхущыт лэ жьа-
кIуэхэм пщэдджы жьыш хэм-
рэ шэджагъуашхэмрэ тху-
зэблах. Сыт иджыри зы-
зыгъэхъужыну къэкIуа цIы-
хур зыхуэныкъуэр? Налшык 
укъыщIэкIуапхъэ щхьэусы-
гъуэщ нартсанэм и IэфIыр 
зыхэпщIэнри. 

Ауэ Налшык зищIысыр 
нар тсанэмрэ зыгъэпсэ-
хупIэхэмрэ я закъуэкIэ къыб-
гурыIуэнукъым. Къалащ-
хьэм лъэпкъ шхыныгъуэхэм 
я нэхъ IэфIхэр зыщыIуб-
гъэхуэфынущ. Ар си фIэщ 
щыхъуар «Сосрыкъуэ» рес-
торан цIэрыIуэм сыкIуа 
нэужьщ. Сом 300 зи уасэ 
кIапсэ гъуэгум дакъикъих-
кIэ урокIуэри, псысэм укъы-
щохутэ! Кизиловкэ ЦIыкIукIэ 
зэджэ бгыщхьэр щIэращIэу 
зэлъыIухащ. И Iэр шияуэ ма-
фIэр зыIыгъ лIыхъужьым и 
щхьэм къыхэщIыкIащ «Со-
срыкъуэ» рестораныр. ЛIы-
хъужьым иджыри «мывэм 
и къуэкIэ» йоджэ. ПщIантIэ-
ри ресторан кIуэцIри зып-
лъыхьыпIэщ. Псори нартым 
и гъущI тажым и кIуэцIым 
итщ. 

Зыкъэзумысынщи, Нал-
шык сызэрыщыIэрэ мыбы 
щэнейрэ сыкъэкIуащ. Рес-
тораным щызэблах ерыс-
къыхэм я нэхъыбэр, зэры-

жысIауэ, лъэпкъ шхыны-
гъуэщ. «Сосрыкъуэ и ма-
фIэр» - плъыжьу гъэжьа лы 
упщIэта. «Кавказ удз Iэра-
мэр» - лыпцIэм къыхэщIыкIа 
котлет, мэл тхыцIэ гъэва и 
гъусэу. Балъкъэр «хъыр-
шыным» кIэртIофрэ кхъуей-
рэ, кхъуейлъалъэрэ жэгун-
дэ тхьэмпэрэ, лырэ щхъуан-
тIагъэрэ дэлъщ. Адыгэ дэ-
лэным – кIэртIофрэ уна гъуэ 
кхъуейрэ. Мыбы иджыри 
щы Iэщ «IэшрыI» - лы гъэ-
гъупцIа зыхэлъ, шэкIэ зэIыха  
нартыху хьэнтхъупс. «ПIас-
тэрэ джэдлыбжьэрэ» - 
 тхъу цIынэм хэлъу тебэкIэ 
гъэжьа джэдыл, иджыри 
нэгъуэщI куэд. Аркъудейм 
щхьэкIэ укIуэ хъунущ Нал-
шык!

Ерыскъым и IэфIа-
гъыр пхуэмыIуэтэнщ. Абы 
и щхьэусыгъуэр фщIэрэ? 
Ахэр къызыхащIыкIыр щIым 
къытраха ерыскъы къабзэ 
защIэщи аращ. Республикэм 
езым и теплицэхэр иIэжщ, 
хадэхэм пхъэщхьэмыщхьэрэ 
мэракIуэрэ щагъэкI, уней 
хозяйствэхэр зэрахьэ, 
бжьэ ягъэхъу. Аращи, дэт-
хэнэ зыми и Iэнэм шэи, ша-
ти,  кхъуейлъалъи, тхъуцIы-
ни, кхъуеи, нэкулъи, лыи 
 телъщ. Лейр бэзэрым щащэ, 
къалэм апхуэдэ зыбжанэ 
дэтщ. Абы нэмыщI, рес-
публикэм IуэхущIапIэ зыб-
жанэ щолажьэ лырэ гъэшрэ 
къыщыщIагъэкIыу. 

Мы гъэм Къэбэрдей-Балъ-
къэрыр илъэси 100 ирокъу. 
Налшык дыщыIэху ди нэгу 
щIэкIащ къалэм и теплъэм 
зэрызихъуэжыр. Псоми я 
унэ хэр зэлъыIуах, хьэщIэхэр 
къызэрырагъэблэгъэным 
хуэ дэу. Iэнэ къагъэувынурэ, 
гъунэгъухэм, ныб жьэгъухэм 
къеджэнущ, УрысейкIэ зэ-
джэ зы унагъуэшхуэм зэ ры-
щыщыр ягъэлъэпIэн щхьэ-
кIэ. 

Налшык сызэрыщыIа ма-
хуитхур, лъэпкъ куэду зэхэт 
республикэм щыслъэгъуа 
гъэхьэщIэкIэр игъащIэкIи 
сигу илъынущ. Си гуращэр 
къызэхъулIащ. Иджы сэри си 
анэшхуэм и сурэтым хуэдэ 
дыдэ сиIэщ. «Налшык. «Си 
щIыналъэ», 2022 гъэ» жиIэу 
зытет, Шушаринэ Маринэ 
къызэрыщ сурэт. 

ТIэкIу дэкIмэ, Курган 
 сыкъыщыхутэжынущ. Ауэ 
шэч къытесхьэркъым Iэмал 
имы Iэу мыбы къызэрызгъэ-
зэ жынум. Иджы си уна-
гъуэр, си сабийхэмрэ къуэ-
рылъху-пхъурылъхухэмрэ си 
 гъусэу». 

куэдкъым хытIыгу зыбжанэм тес 
къэралым. ИтIани, дунейм нэхъ 
бейуэ тет щIыналъэхэм язщ. Ику ит 
улахуэу Японием къыщахь доллар 
минищрэ ныкъуэрэ. 

Зыужьыныгъэм и щэхур дэтхэнэ 
зыри и бзэгум и IумпIэр имыутIыпщу 
зэрырагъасэрщ. Гупсысэ бзаджэм, 
псэлъэгъум и гукъыдэжым и мы-
закъуэу, абы и къэкIуэнури  зэрызэ-
трикъутэр къагурыIуауэ, японхэр 
«хьэуэ» псалъэр я бзэм хадзыжам 
ещхьу мэпсэу. 

Уи жагъуэ зэрыхъущи, куэдым 
къа гу рыIуэркъым е я фIэщ хъур-
къым гупсысэ бзаджэм ар къызыб-
гъэдэкIри зэкIуалIэри ныкъуэдыкъ-
уэ зэрищIыр. Нэрылъагъуу Iэпкъ-
лъэпкъым сэкъат игъуэтыныр зы 
гуауэмэ, гум фIыр къимы тэ джы-
кIыжыныр иужькIэ къебгъэгъэ зэ-
жыну Iэмал зыхуумыгъуэт гуауи-
щэщ, сыту жыпIэмэ, хьэл пхуэхъуам  
тыншу зыщыбгъэужыфыркъым. 
Ара щи, гъащIэ кIыхь къэзыгъэщIэ-
ну хуейр японхэм ядрыреплъеи, 
зэпса лъэм и жагъуэ хъуну псори 
зыщрегъэгъупщэ. 

Узыншагъэ

Дуней псом и щIэныгъэлIхэр ирипIейтейуэ кIэ-
лъоплъ хы Щэхум пластикэ кIэрыхубжьэрыхухэм 
къы щагъэ хъуа «IэпапIэм». ЗэрыхуагъэфащэмкIэ, 
мы зэманым абы и инагъыр метр зэбгъузэнатIэ мин 
 700-м щегъэжьауэ мелуан 1,5-м, и хьэлъагъыр мелуа-
ни 100-м нэсащ икIи абы хэхъуэ зэпыту макIуэ. Ар 
къызэрыкIэрыху щыIэкъым километр мин 590-рэ зи 
инагъ Мадагаскар хытIыгум.

ХЫ ЩIЫIУХЭМ щызэтрихьэ пластик кIэрыхубжьэрыху-
хэр псом нэхърэ нэхъ шынагъуэщ: ар щызэпкърыхукIэ 
къы хэкI щхъухьыр хым хэс псэущхьэхэмкIэ, абыхэмкIэ 
шхэ бзу хэмкIэ, цIыхумкIэ шынагъуэщ. КъищынэмыщIауэ, 
апхуэдиз и инагъыу зэрыубыда пластикхэм хым хидзэ ды-
гъэ бзийр егъэмащIэ, абы докIуэд бдзэжьей лIэужьыгъуэ  
куэд.

- Апхуэдэ щытыкIэр къэзыгъэувыIэнур илъэс куэдкIэ  
мыф-мыщу къанэ пластик пкъыгъуэхэм я пIэкIэ, щIы-
ми псыми зэран хуэмыхъу пкъыгъуэщIэхэр къэгъэ-
сэбэпыным, Iуэхур кIасэ мыхъу щIыкIэ, хуэкIуэнырщ. Абы 
папщIэ ерыскъыхэкIхэр зралъхьэ пластик къэпхэр, зэ 
фIэкIа къамыгъэсэбэп хьэкъущыкъухэр, псы иту ящэ пту-
лъкIэхэр гъэкIуэдын хуейщ, - жаIэ щIыуэпсыр хъумэным 
елэжь зэгухьэныгъэхэм щыщхэм.

ЦIыхухэм я сэбэп зыхэлъым псынщIэ дыдэу зытезыухуэ 
Японием апхуэдэ «пластик хытIыгухэм» кхъухьлъатэ те-
лъэтыкIыпIэхэр, хуабэщхэр, уеблэмэ металлургие ком-
бинатхэр щиухуащ, Токио псыдэжыпIэм щызэтрихьа кIэ-
рыхубжьэрыхухэм я гущIыIум къыщызэIуахащ спортым-
кIэ утыкухэр, музейхэр, зыплъыхьыпIэ паркхэр. Апхуэдэу 
ахэр щытыкIэ гугъум къикIащ, къэрал гъунапкъэхэми 
зрагъэубгъуащ. Японием и щапхъэм тету Сингапурым 
жыг хадэхэр хисащ.

Ар псори хъарзынэщ, ауэ мыгурыIуэгъуэр пластик птулъ-
кIэхэм ит псым а зи гугъу ящI пкъыгъуэхэр куэд-мащIэми 
хыхьэу щыжаIэкIэ, а хуабэщхэм къыщагъэкI хадэхэкIхэмрэ 
жыгхэм къапыкIэ пхъэщхьэмыщхьэхэмрэ нэхъ шынагъуэ-
жу къалъытэ микропластикыр нэмысыр пэж?

ИтIанэ, псы дэжыпIэхэм ар щызэтепIыгъэф щхьэкIэ, 
хы  Щэхур зи инагъым, зы щIыпIэм икIмэ, адрейм кIуэуэ 
къыщызыкIухь хытIыгур дэнэ и деж къыщыщызэтебгъэу-
выIэфынур? Ар хъунт, гуэлыр хэмыхъуэу и пIэм иттэмэ. 

Дунейм щыцIэрыIуэ океанограф Чарльз Мур и гъуэ-
гуанэ тхыгъэхэм 1997 гъэм къызэрыщыхигъэщамкIэ, хы 
Щэхум щызэпича гъуэгуанэ кIыхьым зы щIыпIэ къабзэ 
щрихьэлIакъым - нэм къиплъыхьыр пластик пхъэнкIийщ.

Псалъэм папщIэ, США-м и къухьэпIэ лъэныкъуэм 
къыщыхадзэ кIэрыхубжьэрыхухэр хы Щэхум и хытIыгум 
илъэси 5 пIалъэм нэсынущ, къуэкIыпIэ Азием и фIейр 
 гъуэгу зэрытетынур зы илъэсщ. 

- ЦIыхур пхыкIащ мывэ, домбеякъ, гъущI лIэщIыгъуэхэм. 
XXI илъэсищэр пластикэм и лIэщIыгъуэу ди щIэблэм 
къыхуэнэну дыхуэмеймэ, мыпхуэдэ бжыгъэхэм гу лъыт-
тапхъэщ: зы дакъикъэм хуэзэу дуней псом пластик къэ-
пу зы мелуан щащэ, зы илъэсым къыщIагъэкIыр тонн ме-
луан 380-м нос, - къыхагъэщ щIэныгъэлIхэм я къэхутэны-
гъэхэм. 

ЛЪОСТЭН Музэ.

ГъащIэ

«Махуэкум» и къыдэкIыгъуэр зыгъэхьэзырар
 ЧЭРИМ Марианнэщ.

Командэхэр

1. «Автозапчасть»
2. «Родник»
3. «Тэрч»
4. «Искра»
5. «Спартак-Д»
6. «ЛогоВАЗ»
7. «Шэджэм-2»
8. «Малка»
9. «Урыху»
10. «Ислъэмей»
11. «Псыгуэнсу»
12. «Кэнжэ»
13. «Шэрджэс»
14. «Къэбэрдей»

А фIэщыгъэм щIэту                
КъБР-м и цIыхубэ артист, 
IуэрыIуатэдж, щIэныгъэлI 
КъардэнгъущI Зырамыку и 
фэеплъу пасэрей уэрэ дыжь-
хэм я япэ ныбжьыщIэ фес-
тиваль мы махуэхэм Нал-
шык щекIуэкIащ.

ЩОДЖЭНЦIЫКIУ Алий и 
цIэр зезыхьэ Къэбэрдей къэ-
рал драмэ театрым и пэIущIэ 
пэшым Зырамыку и гъащIэм-
рэ лэжьыгъэхэмрэ ятеухуа су-
рэтхэм я гъэлъэгъуэныгъэ 
гъэ щIэгъуэн щегъэувэкIат. 

Къэбэрдей-Балъкъэрыр 
къы зэрызэрагъэпэщрэ илъэ-
си 100 щрикъум ирихьэлIэу 
зэхаша пшыхьым ди респуб-
ликэм и къалэ, къуажэ псоми 
къикIа, зи ныбжьыр илъэси 8 
- 15-м итхэр хэтащ. 

ЗэIущIэм зыкърезыгъэ хьэ-
лIахэм ягу къагъэкIыжащ 
лъэп къылI щэджащэ Къар-
дэнгъущI Зырамыку и гъащIэ 
гъуэгуанэр, ди щэнхабзэм 
 хуищIа хэлъхьэныгъэр. Абы 
зэхуихьэсыжу ди деж къэ-
сыжа уэрэдыжьхэм я мы-
хьэнэм щхьэхуэу и гугъу ща-
щIащ зэхыхьэм. 

КъБР-м щэнхабзэмкIэ и ми-
нистр Къумахуэ Мухьэдин 

ХьэрычэтыщIэ Сэралъп 
Альбертрэ модельер-ди-
зайнер цIэрыIуэ Мадинэрэ 
 яп хъухэу Лалинэрэ Ликэрэ я 
анэм и лъагъуэм ирикIуэ-
жащ. Гъуазджэмрэ щэнха-
бзэмрэ гулъытэ ин щы -
хуащI унагъуэм къихъуа зэ-
шыпхъухэр зыщIапIыкIа 
дэр бзэр IэщIагъэм зэфIэкI-
хэр къызэрыщагъэлъагъуэр 
гуапэщ.

- ТВОРЧЕСТВЭМ пыщIа ди 
адэ-анэм гъуазджэмрэ щэн-
хабзэмрэ дыдрагъэхьэхащ. 
Ди анэм къыдэхуэ щэкI кIа-
пэхэм Iэмал имыIэу зыгуэр-
хэр къыхэтщIыкIыну депэ щэ-
щырт зэшыпхъуитIри дызэ-
рысабийрэ икIи а унэтIы-
ныгъэм дызыщIимышэнкIэ 
Iэ мал иIэтэкъым. Сыщы цIы-
кIум сурэт щIыным сыдихьэ-
хати, IэщIагъэ схуэхъунур 
твор чествэм пыщIауэ зэры-
щытынур гурыIуэгъуэу, ауэ 
къыхэсхыну унэтIыныгъэм се-
гупсысу сыкъыдэкIуэтеящ, - 
жеIэ Лалинэ. - Иужьым щы-
гъынхэм я дизайным сыди-
хьэхри, сыкъытеувыIащ. Абы 
ехьэлIауэ зэрызызу жьы ным, 
щIэ гуэрхэр хэслъхьэурэ адэ-
кIи зэрыпысщэным сы ху-
щIокъу. 

Курыт еджапIэ нэужьым, 
КъБКъУ-м ДизайнымкIэ и 
колледжым графикэ дизай-
нымкIэ и факультетым 2014 
гъэм Лалинэ щIэтIысхьащ. 
Абы щеджэурэ, пщащэр ди-
хьэхащ махуэ къэс щатIагъэ 
щыгъынхэм IэкIэ сурэтхэр 
 тещIыхьыным, ахэр гъэдэ хэ-
ным. И егъэджакIуэхэу Мэзло 
Руслан, Аккизов Керим, Тура-
ев Рустам сымэ щIэныгъэфI 
къызэрыбгъэдалъхьам, и зэ-
фIэкIхэм зэрызрагъэужьам 
папщIэ фIыщIэ яхуэфащэу 
къелъытэ. Арджэн зэIущэ-
ным, графикэ сурэтхэр щIы-
ным, нэгъуэщIхэм зэрыхуа-
гъэсар уасэншэу къелъытэ. 
Колледж нэужьым Лалинэ и 
IэщIагъэм щыхигъэхъуащ 
Москва - Зайцев Вячеслав и 
курсхэм щыIащ. МазищкIэ 
пщыхьэщхьэеджэу абы щIэ -
са нэужьи, и щIэныгъэр 
иджыри къызэремэщIэкIыр 
къыгурыIуащ. Дэрбзэрхэм я 
Iэзагъэм хагъэхъуэнымкIэ а 
курсым и егъэджакIуэ Iэзэ -
хэм кърата чэнджэщхэм тету, 
абы Москва тригъэзэжу зы 
илъэс кIэ щеджэну мурад 
ищIащ. Зайцевым и деж зэ-
рыщыIам и фIыгъэкIэ къы-
гуры Iуащ щылэжьэну унэ тIы-
ны гъэр зыхуэдэр. ГъэщIэгъуэ-
ны ракъэ, Лалинэ и насып 
 кърихьэкIауэ къэплъытэ хъу-
нущ - зыхэхуа а гупыр иужьрей 
хъуащ, ахэр къыщIагъэкIри, 

Урысейм щыпсэу 
лъэпкъ хэм я щэнхабзэ хъу-
гъуэфIыгъуэхэр хъумэ -
ным хуэгъэпса илъэсым 
хыхьэу екIуэкI «Культура 
донорству», «Донорство 
объе диняет» урысейпсо 
ак цэм ипкъ иткIэ Прох-
ладнэ къалэм Щэнхабзэм-
кIэ и унэм и утыкум деж 
ще кIуэкIащ «Лъы тыи, 
цIыху гъащIэр къегъэл» 
Iуэхур.

АБЫ жыджэру хэтащ Уры-
сей МВД-м и «Прохлад-
ненский» къудамэм и лэ-

Къэбэрдей-Балъкъэр Республикэм и дзэ комиссариа-
тым къыхех запасым щыIэхэу контракткIэ къулыкъур 
езыхьэкIынухэр. ЗэгурыIуэныгъэр зэращIылIэ пIалъэ 
кIэщIрэ (мазищкIэ) кIыхьу (зы илъэскIэ, илъэси 3-кIэ). 

КЪУЛЫКЪУ зыщIэнухэр ираджэ къызэрагъэпэщ «Къэ-
бэрдей-Балъкъэр» полк хэхам и 42-нэ мотострелковэ ди-
визэм. Ираджэныр ирагъэкIуэкI «Дзэм къулыкъу щыщIэн 
къалэнымрэ къулыкъур ехьэкIынымрэ ятеухуауэ» феде-
ральнэ законым ипкъ иткIэ. Контрактыр иращIылIэ Урысей 
Федерацэм и цIыхуу нэхъапэкIэ къулыкъур езыхьэкIахэу 
 воинскэ звание зиIэхэм. ЗэгурыIуэныгъэм теухуауэ зыхуэв-
гъазэ хъунущ фыщыпсэу щIыпIэм щыIэ военкоматым.

Къэбэрдей-Балъкъэрым 
фут болымкIэ и чемпиона-
тым и гуп нэхъыщхьэм ще-
кIуэкI зэхьэзэхуэм и еп-
щыкIубланэ джэгугъуэм хы-
хьэ зэIущIэхэр зыгъэпсэху-
гъуэ махуэхэм екIуэкIащ.

ШЫЩХЬЭУIУМ и 20-м Кэн-
жэ щызэхэтащ джэгугъуэм и 
топ нэхъыбэ щыдагъэкIа щIы-
пIэ командэмрэ «Урыхумрэ» я 
зэпэщIэтыныгъэр. ЗэIущIэр 
удэ зыхьэхыу, футболистхэм 
джэгукIэ дахэ къагъэлъа-
гъуэу екIуэкIащ, абы кIэлъып-
лъахэм я нэгу щIэкIащ зым 
нэхърэ адрейр нэхъ дахэж 
 топипщI (!). Гъэ джэгугъуэр 
зэрыщIидзэрэ зы текIуэны -
гъэ фIэкIа имыIэу джэгу-
гъуэм ирихьэлIа хэгъэрейхэм 
я махуэм я IутIыжыгъуэт. 
«Кэнжэм» и етIуанэ текIуэны-
гъэм хэлъхьэныгъэшхуэ хуи-
щIащ гупым и гъуащхьауэ 
 нэхъыфI Шаваев Iэмин, ар 
зэIущIэм щэнейрэ къыщыхэ-
жа ныкIащ. КъищынэмыщIа-
уэ, хэгъэрейхэм ящыщу топ 
зы рыз дагъэкIащ Дзэмыхь 
Дамир, Урыс Амир, Щадз Иб-
рэ хьим сымэ. 

Зэхьэзэхуэм и турнир таб-
лицэм щыпашэ «Авто зап-
часть»-м къыдэщIхэр къи-
гъэщIэхъуакъым. Иджыри 
къы здэсым зэи къыхамы-
гъэщIа бахъсэндэсхэм зи 
 чэзу текIуэныгъэр щызыIэра-
гъэхьащ Псыгуэнсу. Пашэхэм 
щIыпIэ командэм я гъуэм да-
гъэкIащ жэуапыншэ топитху 
икIи очко бжыгъэр 43-м на-
гъэсри къыкIэлъыкIуэхэм 
куэд кIэ ящхьэщыкIащ. Къур-
мэн Азэмэт джэгум хахуа 

«Автозапчасть»-мрэ  адрейхэмрэ

нэужькIэ зы цIыхукIэ нэхъ 
 мащIэу къэна «Псыгуэнсум» 
и гъуэм топ тIурытI худагъэ-
кIащ Бажэ Амиррэ Къущхьэ 
Рустамрэ, Бэчбо Мурат зэ 
къыхэжаныкIащ. 

Иужьрей джэгугъуэхэр фIы 
дыдэу езыгъэкIуэкIыу зэхьэ-
зэхуэм и саугъэт нэхъыщ хьэ-
хэм щIэбэнхэм яхыхьа «Иск-
ра»-р зымащIэкIэ къызэт-
ригъэувыIащ «Малка»-м. 
 Каменномост щызэхэта зэ пэ-
щIэтыныгъэм 4:1-уэ щыте-
кIуащ Балъкъ Iуфэ и коман-
дэр. «Хэгъэрейхэм» ящыщу 
тIэунейрэ зэIущIэм къыщы-
хэжаныкIащ Мэшыкъуэ Им-

ран. Альтуддэсхэм зэрызэрэ  
я жагъуэ ящIащ Мэкъуауэ 
Хьэчимрэ Хъыжьрокъуэ 
Ибрэ хьимрэ. ХьэщIэхэм я топ 
закъуэр и IэдакъэщIэкIщ Ба-
рокъуэ Аслъэн. 

Зэхьэзэхуэм и турнир таб-
лицэм и етIуанэ, ещанэ увы-
пIэхэр зыIыгъ «Родник»-мрэ 
«Тэрчымрэ» шыщхьэуIум и 
21-м Псынэдахэ щызэпэщIэ-
тащ. Иужьрейм текIуэныгъэ 
къыщызыхьа хэгъэрейхэр 
тэрчдэсхэм таблицэм увы-
пIэкIэ щехъуэжащ. Япэ увы-
пIэм лъэ быдэкIэ теува «Ав-
тозапчасть»-м «Родник»-р 
 оч коибгъукIэ къыкIэроху. 

Псы нэдахэдэсхэм текIуэны-
гъэ къы хуахьащ Колесников 
Данилрэ Шутко Сергейрэ. 

МахуиплIым къриубыдэу 
тIэунейрэ зэIущIэ зэдрагъэ-
кIуэкIащ «Спартак-Д»-мрэ 
«Къэ бэрдеймрэ». ЕпщыкIут-
хуанэ джэгугъуэм щыщу 
ягъэ Iэпхъуауэ щыта зэпэ-
щIэтыныгъэр шыщхьэуIум и 
17-м зэхэтыжащ. Абы 6:1-уэ 
щытекIуащ Къэбэрдей-Балъ-
къэрым и футбол командэ 
 нэхъыщхьэм и щIалэгъуалэ 
гупыр. КъыкIэлъыкIуэу нал-
шыкдэсхэр щызэхуэзащ еп-
щыкIубланэ джэгугъуэм. Мы-
гъэрей зэхьэзэхуэр зэры-

щIидзэрэ очкоищ фIэкIа зы-
Iэримыгъэхьауэ турнир 
таб лицэм и иужьрей увы -  
пIэм къыщызэтеувыIа «Къэ-
бэрдейм» аргуэру и кIэн къи-
кIакъым. Иджы абыхэм я 
 гъуэм «Спартак-Д»-м топитху 
дигъэкIащ. ЗэIущIитIми топ 
тIурытIкIэ къыщыхэжаныкIащ 
Селяев Амырхъан. Иужьрей 
зэпэщIэтыныгъэхэм я очко 
бжыгъэхэм 6 хэзылъхьа нал-
шыкдэсхэр зэхьэзэхуэм щы-
пашэхэм зы лъэбакъуэкIэ 
нэхъ гъунэгъу яхуэхъуащ. 

Шэджэм ЕтIуанэ щызэхэ-
тащ «Шэрджэсымрэ» «Шэ-
джэм-2»-мрэ я зэIущIэр. Абы 
ебланэ текIуэныгъэр къы-
щихьри зэхьэзэхуэм и тур нир 
таблицэм и кум зыщигъэбы-
дащ Шэджэм къалэ и «Шэр-
джэсым». 

Къэбэрдей-Балъкъэрым 
фут болымкIэ и чемпионатым 
и гуп нэхъыщхьэм и епщы-
кIубланэ джэгугъуэм зэхэта 

зэIущIэхэм мыпхуэдэ бжы-
гъэхэр кърикIуащ: «Спар-
так-Д» (Налшык) - «Къэбэр-
дей» (Налшык) - 5:1, «Род-
ник» (Псынэдахэ) - «Тэрч» 
(Тэрч) - 2:0, «Шэрджэс» (Шэ-
джэм) - «Шэджэм-2» (Шэ-
джэм ЕтI уанэ) - 0:2, «Кэнжэ» 
(Кэнжэ) - «Урыху» (Урыху) - 
6:4,  «Псыгуэнсу» (Псыгуэн-
су) - «Ав тозапчасть» (Бахъ-
сэн) - 0:5, «Малка» (Малка) - 
«Иск ра» (Алътуд) - 4:1.

КъыкIэлъыкIуэ щэбэтымрэ 
тхьэмахуэмрэ зи чэзу зэIу-
щIэхэр зэхэтынущ. А махуэ-
хэм зэдэджэгунущ: шы щхьэу-
Iум и 27-м - «Кэнжэ» - «Шэр-
джэс», «Шэджэм-2» - «Лого-
ВАЗ», «Искра» - «Псыгуэнсу», 
«Урыху» - «Автозапчасть»; 
шы щхьэуIум и 28-м - «Ис-
лъэмей» - «Родник», «Къэбэр-
дей» - «Тэрч», «Малка» - 
«Спар так-Д». 

ЖЫЛАСЭ Замир.

КъБР-м щыIэ УФСБ-мрэ МВД-мрэ я лэжьакIуэхэм 
 хабзэншагъэкIэ наркотикхэкIхэр игъэкIыным пэщIэт 
Iуэхухэр ирагъэкIуэкIыу яубыдащ Къэбэрдей-Балъкъэ-
рым щыщхэу хуит ямыщI пкъыгъуэхэр республикэм 
щигъэкIыным пыщIахэр. 

КЪЫЗЭРЫЩIАГЪЭЩАМКIЭ, шэч зыхуащIхэр пыщIащ 
КъБР-м и щIыналъэм наркотикхэкIхэр куэду къишэным 
икIи щигъэкIыным. Къытрахащ «героин» наркотикхэкI кг 
1,343-рэ. 

Налшык къалэ судым и унафэу къару зыгъуэтам ипкъ 
иткIэ Аргъэщокъуэ М. Б., Аргъэщокъуэ З. Ю., Маргъущ             
Р. Б. сымэ къуаншэу къалъытащ икIи колоние ткIийм 
дэтхэнэ ми тралъхьа тезырыр щапшынынущ - илъэси 10-рэ 
мази 3-кIэ, илъэси 10-кIэ, илъэси 8-рэ мази 6-кIэ исыну 
тралъхьащ.

УАРДЭ  Женя.

«Си лъахэ - си уэрэд»

фестивалым ныбжьы щIэ-
хэри къызэрыхэтшэр. А 
цIыкIухэм уэрэдыжьхэр 
яхъу мэу къащIэхъуэ щIэб-
лэм Iуралъхьэжыну дащо-
гугъ. Фестивалым хэт псо-
ми творческэ ехъулIэныгъэ 
яIэну си гуапэщ, - захуи-
гъэзащ Къумахуэм къы-
зэхуэсахэм.

Пасэрей уэрэдыжьхэм 
мэгъу къару зэращIэлъыр 
наIуэ ящыхъуат пшыхьым 
щIэса дэтхэнэми. Лъэпкъ 
тхыдэр, гупсысэр къызы-
хэщ уэрэдыжьхэр цIыкIу -
хэм къызэрымы кIуэу дахэу 
ягъэ защIэрт. Макъ лъэщ, 
жьгъыру зиIэ ныбжьыщIэ 
30-м нэблагъэм ди адэжь-
хэм къащIэна уэрэдыжьхэр 
щыжаIащ пшыхьым.

КъБР-м и цIыхубэ артист 
Нэхущ Чэрим лъэпкъ щэн-
хабзэм хуищIа хэлъхьэны-
гъэр къалъытэри, Къар-
дэнгъущI Зырамыку и цIэр 
зе зыхьэ щIыхь тхылъ 
щыхуа гъэфэщащ пшы-
хьым.

Фестивалым хэта ныб-
жьыщIэхэми щIыхь тхылърэ 
фэеплъ саугъэтхэмрэ ира-
тащ. 

ЩОМАХУЭ Залинэ.

Сурэтхэр  Къарей Элинэ 
трихащ.

Сэралъп  зэшыпхъухэр

Зайцевым и курсхэр зэхуа-
щIыжащ.

- «Хьэцыбанэ» брендыр 
къы зэзыгъэпэща, хьэпIацIэ-
щыгъэкIэ екIуу хэзыдыкI Iэп-
щIэлъапщIэ Щоджэн ФатIи-
мэрэ сэрэ дызэакъылэгъуу 
ды зэдолажьэ. Сэ щыгъынхэм 
сурэтхэр тызощIыхь, ди 
лъэпкъ тхыпхъэхэр, дамыгъэ-
хэр, цIугъэнэхэр, бгъэIулъхэр 
хэзухуанэу. Пасэрей ди 
лъэпкъ фэилъхьэгъуэхэм 
щыщ пкъыгъуэхэр зыхэдухуа-
нэу къэдгъэщIэрэщIэж, дгъэ-
дахэ, махуэ къэс къагъэсэбэп 
иджырей щыгъыныгъуэхэм 
нобэ щIэупщIэ зэраIэр гуа-
пэщ, - жеIэ Лалинэ. - IэкIэ 
гъэ хьэзыра фэилъхьэгъуэ зе-
зыхьэхэр адрейхэм къахэзы-
гъэщхьэхукIщ. Гу зылъыста-
ращи, ахэр щызытIагъэхэр 
ап хуэдэуи дахьэх лъэпкъ фа-
щэм къикIуа тхыдэмрэ щэн-
хабзэмрэ. Интернетым щы-
зиIэ напэкIуэцIым щызгъэ-
лъагъуэ си лэжьыгъэхэм нэ-
гъуэщI лъэпкъхэм щыщ хэ ри, 
хамэ къэралхэм щыпсэу хэри 
зэрыдахьэхыр гуапэщ.

Лалинэ мызэ-мытIэу и зэ-
фIэкI щеплъыжащ дизайнер-
хэм я урысейпсо, дунейпсо 
зэпеуэхэм икIи япэ увыпIэхэр 

къыщихьащ. КъБКъУ-м Ди-
зайнымкIэ и колледжым и 
егъэджакIуэ, модельер Ста-
риковэ Еленэ и тригъэгуш-
хуэу, илъэс 18 фIэкIа мыхъуу, 
Геленджик щекIуэкIа «Поди-
ум» зэхьэзэхуэм япэу зэры хэ-
тар икIи абы япэ увыпIэр къы-
зэрыщыхуагъэфэщар гукъи-
нэж щыхъуащ. ИужькIэ Ла-
линэ зэпеуэ куэдым хэтыну 
ирагъэблэгъащ. Апхуэдэхэм 
ящыщ зыщ модельер цIэ-
рыIуэ Харбовэ Иннэ Амери-
кэм и Штат Зэгуэтхэм къы-
щызэригъэпэщар. Лалинэ 
абы игъэхьа и лэжьыгъэхэм          
я фIагъыр къалъытауэ щы -
тащ. Иужьрейуэ зыхэтахэм 
ящыщщ Зайцев Вячеслав 
Москва ДахагъэмкIэ щиIэ 
унэм и гъэсэнхэм я лэжьы-
гъэхэр здыщагъэлъэгъуар. 
«Русский силуэт» зэпеуэм 
 Лалинэ и Iэдакъэ къыщIэ -
кIахэр щыщигъэлъагъуэм, 
Адыгэ, Къэрэшей-Шэрджэс 
республикэхэм щIыхь зиIэ я 
артист ЛIыбзу Аслъэн и ма-
къамэхэр къызэрыщигъэ сэ-
бэпар гуапэ щыхъури, Сэ-
ралъ пым и фэилъхьэгъуэхэр 
пшынауэ Iэзэм Дубай щиты -
ну концертым утыку щрихьэ-
ну иригъэблэгъащ. Лалинэ и 

Iэдакъэ къыщIэкIахэр ящы-
гъыу ди лъэпкъ къафэхэр 
зыгъэ лъэгъуа пщащэхэм Iэгу-
ауэ ин хуаIэтащ. Апхуэдэ 
зэхыхьэхэр Лалинэ щхьэпэу 
къелъытэ и лэжьэгъу дизай-
нерхэр зригъэцIыхунымкIэ,           
я Iуэху бгъэ дыхьэкIэхэмкIэ       
зэ хъуэжэ нымкIэ. Хъыджэбз 
жы джэ рым и зэфIэкIым адэ-
кIи  хигъэхъуэну, нэгъуэщI ди-
зай нерхэми ядэлэжьэну и му-
радщ. 

Илъэс 18 хъу Сэралъп Лики 
и анэмрэ и шыпхъу нэхъы-
жьымрэ я IэщIагъэм пищэну 
мурад ищIащ. Хьэрычэт Iуэху-
хэмрэ дизайнымкIэ инсти-
тутым щеджэу ар жыджэру 
хэтащ Москва и «Зарядье» 
паркым и утыкум, «Лъэпкъ-
хэм я зэныбжьэгъугъэ» 
псыут хым пэгъунэгъуу, мэ-
къуауэгъуэм 20 - 26-хэм ще-
кIуэкIа «Дахагъэм и тхьэма-
хуэ» къэралпсо выставкэ нэ-
хъыщхьэм икIи и лэжьыгъэ 
щIэщыгъуэхэр щигъэлъэ-
гъуащ, дизайнер нэхъыфI 
200-м щIигъум я Iэдакъэ-
щIэкIхэм къадэкIуэу. Апхуэ-
дэхэщ Юдашкин Валентин, 
Зайцев Вячеслав, зи фэилъ-
хьэгъуэхэм зэи къытезымы-
гъэзэж икIи сыт щыгъуи ахэр 
IэкIэ зыщI Чапурин Игорь, Ро-
динэ Светланэ, Берг Даниил, 
Добряковэ Катя сымэ, нэ-
гъуэщIхэри. Ликэ Iэмал иIащ 
Москва, Санкт-Петербург, Ря-
зань, Улан-Удэ, Дон Iус Рос-
тов, Новосибирск, нэгъуэщI 
щIыпIэхэм дизайнер Iэзэхэм 
щагъэхьэзырахэм ящыщу 
выставкэм щагъэлъэгъуа 
цIыхухъу, цIыхубз фэилъхьэ-
гъуэхэм, IэкIэ ягъэхьэзыра 
щыгъыныгъуэхэм, вакъэхэм, 
цIугъэнэхэм зыхигъэгъуэзэну, 
игу дыхьэр абдеж къыщи-
щэхуу гъэмахуэ, бжьыхьэ лъэ-
хъэнэм зэрахьэну хьэпшып-
хэм къыхигъэхъуэну, дызы-
хуэкIуэ зэманым дизайнер-
хэм я IэдакъэщIэкIхэм щыщу 
тыкуэнхэм къыщIалъхьэнухэр 
зыхуэдэр япэ иту къищIэну. 

Дизайнер цIэрыIуэхэм ящIа 
гъэщIэгъуэнхэм еплъам имы-
закъуэу, иджырей фэилъхьэ-
гъуэхэм ятеухуа зэIущIэ, лек-
цэ, зэпсэлъэныгъэ, мастер-
класс щхьэпэхэм хэтащ 
 Налшык икIа хъыджэбзыр. 
Гъэ лъэ гъуэныгъэм и програм-
мэм хыхьэу абы къыщызэра-
гъэпэща, модельер ныбжьы-
щIэхэм я зэхьэзэхуэхэми и зэ-
фIэкI щеплъыжащ дизайнер 
IэщIагъэм япэ лъэбакъуэ 
хэзычэ Ликэ. Зэпеуэхэмрэ 
гъэ лъэгъуэныгъэхэмрэ къы-
хэ жаныкI пщащэ цIыкIум и 
цIэ а IэщIагъэм зэрыщигъэIу-
нум шэч хэлъкъым. 

ТЕКIУЖЬ Заретэ.

Полицейхэм
лъы ят

жьакIуэхэу къэрал автоин-
спекцэм, балигъ мыхъуа-
хэм я IуэхухэмкIэ IэнатIэм, 
плъыр-пост къулыкъумрэ 
по лицэм и участковэ упол-
номоченнэхэмрэ ящыщ -
хэр. 

Хабзэм и хъумакIуэ дэт-
хэнэри щыгъуазэщ гузэвэ-
гъуэ хэхуам и чэзум дэIэпы-
къуэгъу етыным мыхьэнэ-
шхуэ зэриIэм, сыт хуэдэ да-
къикъэми сымаджэщым 
къы щыхутэнкIэ хъунущ Iэ-
мал имыIэу лъы зыхэкIап-
хъэ цIыху. 

- Мыпхуэдэ акцэхэр егъэ-
кIуэкIыным зы цIыху гъащIэ-
къым къригъэлыфынур, - 
жаIэ полицэм и лэжьакIуэ-
хэм. 

Полицейхэм я фIэщ мэхъу 
ята лъым абы хуэныкъуэ 
цIыхухэм я узыншагъэр зэ-
рихъумэнур. 

БАХЪСЭН Азэмэт.

Дзэ комиссариатым къет

зэIущIэр къыщызэIуихым 
лъэпкъ щэнхабзэмрэ лъа-
пIэныгъэ нэхъыщхьэхэмрэ 
хъу ма хъунымкIэ мыпхуэдэ 
фестивалхэм я мыхьэнэр зэ-
рыиным тепсэлъыхьащ. 

- КъардэнгъущI Зырамыку 
и гъащIэ гъуэгуанэр ди 
лъэпкъ тхыдэм къыгуэхыпIэ 
имыIэу епхащ. ИкъукIэ си гуа-
пэщ мы гъэм къыщыщIэдза-
уэ пасэ рей уэрэдыжьхэм я 

УФСБ-м  къет


